
REDAKSIONEEL

Die regering is egter nie al wie se woorde deesdae te lig 
bevind word nie. Goeie kliënte- en naverkopediens was 
in die verlede hoog aangeslaan, maar deesdae kan jy goeie 
diens maar op jou maag skryf. “Meneer, ons bel jou oor 
vyf minute terug,” is eintlik net ’n ordentlike manier om 
vir jou te sê: “Meneer, as jy terugvoer op jou navraag wil 
hê, moet jý ons maar weer oor vyf minute terugskakel.”

Ons loop selfs in ons interpersoonlike verhoudings 
onder die kwetsende hale van menslike ontrou deur. Is 
mense se woord nog hulle eer? Nee, bitter min. As jy 
nie saamstem nie, gaan kyk dan maar na die egskeiding-
statistiek. Dit lieg nie. Volgens Statistiek Suid-Afrika se 
verslag vir die jaar 2018, het 25 260 paartjies gedurende 
daardie jaar besluit om een van die plegtigste beloftes 
wat bestaan, te verbreek. Dieselfde verslag meld dat slegs 
56% van huwelikspaartjies vir langer as 10 jaar trou aan 
hul beloftes bly. 

Onder sulke omstandighede is die aanbreek van Advent 
soos ’n vars bries. Dit herinner ons dat ons nie vrede hoef 
te maak met ’n wêreld vol leë beloftes nie. Dit herinner 
ons aan die trou van die Getroue (vgl. 2 Tim. 2:13). Toe 
die “volheid van die tyd” aangebreek het, skryf Paulus, 
het God sy Seun gestuur (vgl. Gal. 4:4). Ons sou “volheid 
van die tyd” ook met “bestemde tyd” kon vertaal. Dit 

is ’n uitdrukking wat beklemtoon dat die geboorte van 
ons Verlosser nie maar ’n geïsoleerde, toevallige ge beur-
te nis was nie. Dit was ’n deeglik beplande gebeurtenis 
waar voor die planne reeds voor die grondlegging van 
die wêreld opgetrek is (vgl. Efés. 1:4).

Die woorde “sodat vervul kan word” weerklink soos ’n 
re frein deur die Evangelies. Dit is ’n uitdrukking wat ons 
daar aan herinner dat God reeds in die Ou Testament 
sy ver los singsplan stelselmatig aan sy volk deur middel 
van profesieë geopenbaar het. Hierdie profesieë kan ook 
beskryf word as God se beloftes aangaande die komende 
Messias. Reeds in hierdie vooruitskouinge sien ons die 
noukeurigheid van God se verlossingsplan raak. Dit is 
’n plan wat tot wasdom gekom het met die geboorte van 
Christus, die beloofde Messias. In Hom is die beloftes 
van God bevestig, sodat Paulus in 2 Korinthiërs 1:20 
soos volg oor Hom skryf: Want hoeveel beloftes van God 
daar ook mag wees, in Hom is hulle ja en in Hom amen, 
tot heerlikheid van God deur ons.

In hierdie uitgawe fokus ons op ’n paar spesifieke profe-
sieë wat in verband met die geboorte van ons Here Jesus 
staan en wat met sy koms na die aarde in vervulling 
gegaan het. Dit toon duidelik aan dat God se openba-
ring aan ons planmatig en doelgerig was. Dit wat vir 

U trou is van geslag tot geslag
Ds. Schalk Strauss

Ons leef in ’n wêreld waarin mense se ja nie meer hulle ja is nie. Net soos die rand oor die jare heen al meer 
van sy waarde verloor het, het beloftes se gewig ook stelselmatig afgeneem in vergelyking met wat dit vroeër 
jare geweeg het. Die regering is omtrent net so vrygewig met beloftes as met die toelaes wat maandeliks uit
ge deel word. Beloftes maak egter skuld en in SuidAfrika is die belofteskuldlas van die regering selfs hoër as 
dit wat die regering tans aan die Internasionale Monetêre Fonds skuld. As net die helfte van hierdie beloftes 
gerealiseer het, was SuidAfrika al lankal ’n beter plek. 

Want hoeveel beloftes van God daar ook 
mag wees, in Hom is hulle ja en in Hom 

amen, tot heerlikheid van God deur ons.

AMPTELIK

LERAARS
Beroepe ontvang
• Dr. TM Snyman (emeritus) na Kempton Park.
• Ds. WJA van Schalkwyk (Heilbron) na Bethlehem.

Beroepe aanvaar
Dr. TM Snyman (emeritus) na Kempton Park.

Beroepe bedank
Ds. WJA van Schalkwyk (Heilbron) na Bethlehem.

Leraarsvrou oorlede
Mev. Susan Swart, weduwee van ds. JH Swart, is op 
14 Oktober 2020 oorlede. Ons bid haar naasbe
staan des die troosryke bystand van die Here toe.

ADRESVERANDERINGE
• AP Kerk Brakrivier:  

Voorsitter: Oudl. B Niehaus.
• Dr. TM Snyman (AP Kerk Kempton Park): 

Rietfonteinweg 51 Glen Marais Kempton Park. 
Posbus 11107 Aston Manor Kempton Park 1630. 
Sel: 082 564 1867.

• AP Kerk Weskus:  
Posbus 731 Velddrif 7365.

• AP Kerk Tuinplaas:  
Postnet Suite 223 Privaatsak X1049 
Modimolle 0510.

• AP Kerk Namakwaland:  
Voorsitter van kerkraad: A Keyter;  
Sel: 082 920 9579.

SKOOLKWARTALE 2021
Eerste kwartaal: 27 Januarie – 31 Maart
Tweede kwartaal: 13 April – 25 Junie
Derde kwartaal: 13 Julie – 23 September
Vierde kwartaal: 5 Oktober – 10 Desember

CVO SKOOLKWARTALE 2021
Eerste kwartaal: 12 Januarie – 19 Maart
Tweede kwartaal: 12 April – 25 Junie
Derde kwartaal: 12 Julie – 23 September
Vierde kwartaal: 4 Oktober – 8 Desember

BEKENDES IN LONDEN?
Daar is ’n gemeente. Gee gerus die name van u 
fa mi lielede of bekendes wat bediening nodig het, 
deur aan Francois van der Lith. Sy kontaknommer is: 
+44 771 869 8137; epos: engeland@apk.co.za

ons opgeteken is, is beskrywe sodat ons kan glo dat 
Jesus die Christus is (vgl. Joh. 20:30). 

Ons voorblad sluit hierby aan. Dit is ’n visuele voor-
stelling van al die kruisverwysings in die Bybel soos 
saamgestel deur Chris Harrison en Christoph Röm-
hild. Die onderste balk dui die verskillende boeke 
van die Bybel aan (onderskei deur grys en wit). Die 
lengte van elke balkie, stel die lengte van elke hoof stuk 
in die spesifieke boek voor. Die reënboogkleure aan 
die bokant, stel die meer as 63 000 kruisverwysings 
tus sen die verskillende boeke van die Bybel voor.1

Hierdie voorstelling gryp ’n mens se verbeelding 
aan en slaan jou asem weg. Om te dink dat soveel 
skry wers, wat mekaar meestal nie geken of eens in 
dieselfde tyd geleef het nie, gebruik is om ’n boodskap 
neer te pen wat só nou verweef is! Waar anders sal jy 
ooit 66 verskillende boeke deur verskillende skrywers 
oor verskillende tye heen kry, wat bymekaargevoeg 
kan word om ’n samehangende eenheid te vorm? 
Die gebeure wat in die Bybel opgeteken staan, is nie 
los staande gebeure wat niks met mekaar te doen het 
nie. Die verweefdheid en die interafhanklikheid van 
hierdie boeke, bevestig God se betrokkenheid en 
voorsienigheid in ons verlossing. 

Wanneer ons dus in hierdie uitgawe sekere van die 
profesieë behandel wat met die koms van Christus in 
vervulling gegaan het, is die hoop dat u opnuut met 
verwondering vervul sal word oor die betroubaar-
heid van God. Hy is gister en vandag en tot in ewig-
heid dieselfde. Hy doen wat Hy sê. Sy ja is sy ja en 
sy nee is sy nee. Hy maak nie leë beloftes nie. In ’n 
wêreld waarin niks meer seker is nie, bied dit aan 
gelowiges standvastigheid. Sy trou is inderdaad van 
geslag tot geslag.

Mag die woorde van Psalm 89 in hierdie Advent 
jui gend vanuit ons siele weerklink:

Van goedertierenheid sal ek vir ewig sing, 
en aan u trou, o Heer, altyd my hulde bring; 
want soos ’n tempel wat op vaste grond verrys het, 
so rys die eewge guns wat U aan ons bewys het; 
en soos die hemelboog nooit uit sy stand sal wyk nie, 
so seker sal u trou nooit wankel of beswyk nie.
____________________________________________________________

1 Vir meer hieroor en om ook na ander variasies te kyk, besoek gerus: 
https://bit.ly/32W1dQ9

LIG IN DUISTERNIS

DIE BOODSKAPPER
Verskyningsdatums 2021

Maand Kopie in by 
Redakteur Verskyningsdatum

Februarie 2021 16 November 26 Januarie

Maart 2021 15 Januarie 25 Februarie

April 2021 18 Februarie 25 Maart

Mei 2021 10 Maart 23 April

Junie 2021 19 April 25 Mei

Julie/Augustus 2021 18 Mei 23 Junie

September 2021 14 September 25 Augustus

Oktober 2021 11 Augustus 21 September

November 2021 16 September 26 Oktober

Des. 2020/Jan. 2021 14 Oktober 25 November

Advertensietariewe 2021

Grootte
mm 

(hoogte x 
breedte)

Prys 
(swart & wit)

Volkleur

1/16 blad 40 x 90 mm R190,00 Nie beskikbaar

1/8 blad 65 x 90 mm R480,00 Nie beskikbaar

1/4 blad 124 x 90 mm R990,00 R2 200,00
(slegs b.a.)

1/2 blad 124 x 180 mm R1 700,00 Nie beskikbaar

Volblad 246 x 180 mm R2 800,00 Nie beskikbaar

Binne-agter – 1/2 
(indien beskikbaar)

148 x 200 mm Volkleur R3 500,00

Binne-agter – vol 
(indien beskikbaar)

297 x 210mm Volkleur R5 200,00

Agterblad – 1/2 
(indien beskikbaar)

148 x 200 mm Volkleur R3 800,00

Agterblad – vol 
(indien beskikbaar)

297 x 210 mm Volkleur R6 300,00

50% afslag op R1 000,00 en meer indien AP kerksake geadverteer word. 

SPESIALE AANBIEDING! Kry 10% afslag vir  
10 agtereenvolgende advertensies vooruitbetaalbaar.

Bank inbetalingsbesonderhede:
Rekeningnaam: APK • ABSA Tjekrekening: 214 014 3068 

Elektroniese takkode: 632 005
Gebruik die DB-nommer wat aan u toegeken word as be talings ver-

wysing. Sodra ons u advertensie ontvang, stuur ons vir u die DB-nommer.

FEES- EN OPENBARE VAKANSIEDAE* 2020

16 Desember* Geloftedag

25 Desember* Christusfees

26 Desember* Openbare vakansiedag

Wil u graag in Die Boodskapper adverteer? 
Stuur ’n epos na boodskapper@apk.co.za indien u 
enige navrae het.

Inskrywing 2021 – Elektronies
Om elektronies op Die Boodskapper in te teken, stuur 
’n epos na boodskapper@apk.co.za en ont vang die 
nuutste uitgawe interaktief en in volkleur teen R140,00 
per jaar (slegs die helfte van die gedrukte prys). 

FEES- EN OPENBARE VAKANSIEDAE* 2021

1 Januarie* Nuwejaarsdag

21 Maart* Openbare vakansiedag

22 Maart* Openbare vakansiedag

2 April* Goeie Vrydag

5 April* Gesinsdag

6 April Van Riebeeckdag

27 April* Openbare vakansiedag

1 Mei* Openbare vakansiedag

13 Mei Hemelvaart

23 Mei Pinksterfees

31 Mei Republiekdag

16 Junie* Konsentrasiekampdag

9 Augustus* Openbare vakansiedag

14 Augustus GRAdag

24 September* Openbare vakansiedag

10 Oktober Krugerdag

31 Oktober Hervormingsfees

16 Desember* Geloftedag

25 Desember* Christusfees

26 Desember* Openbare vakansiedag

27 Desember* Openbare vakansiedag

Is jy nog nie deel van die AP Kerk se amp te
like Facebookblad nie? Gaan "like" gerus ons 
blad by www.facebook.com/apkerk en word 
deel van ons aanlyngemeenskap waar ons 
daagliks nuus uit die kerkverband deel. 

YouTube: Is jy al ingeskryf op Lig in Duisternis 
Produksies se YouTubekanaal? Gaan gerus  
na https://bit.ly/2y3q1Jk en teken in 
(“subscribe”) om op hoogte te bly van ons 
jongste produksies.

ONTVANG DIE WOORD

’n Kindjie word gebore.
In Betlehem, ’n klein dorpie nie ver van Jerusalem af 
nie, is daar ’n doodgewone stal met ’n onbelangrike krip 
waaruit die diere eet en drink. In daardie onbelangrike 
dorp met sy onbelangrike stal en onbelangrike krip 
gebeur die heel grootste gebeurtenis in die geskiedenis 
van die aarde.

Daar is ’n Kindjie gebore. Hy word in doeke toegedraai 
en in daardie krip neergelê. ’n Klein, pasgebore baba 
wat niks vir Homself kan doen nie, maar wat tog ’n hele 
leër skare engele daar in die veld bymekaar laat kom. Met 
jubelende lofsange vertel hulle vir die skaapwagters en 
vir die hele wêreld dat hierdie Kindjie nie sommer maar 
net soos enige ander kindjie is nie. Ons lees hiervan in 
Lukas 2:14: 

Eer aan God in die hoogste hemele en vrede op 
aarde, in die mense ’n welbehae!

Nog nooit tevore het daar op aarde al so iets gebeur nie 
en nog nooit tevore was daar al so ’n wonderlike lofsang 
deur ’n leërskare van engele gehoor nie. Daardie Kindjie 
moes beslis iets besonders gewees het!

Die engele sing “vrede op aarde”. Hierdie Kindjie is nie 
net belangrik vir sy gesin of vir sy dorp of sy land of sy 
volk nie. Hierdie Kindjie is belangrik vir die hele aarde. 
Die engele sing ook “eer aan God ... in die mense ’n wel-
be hae!” Hierdie Kindjie is dus ’n geskenk van God af. God 
stuur hierdie Kindjie, omdat Hy vir die mens lief is! Wat 
sal dan die doel wees van hierdie Kindjie se geboorte? 
Hoe gaan ’n pap baba God se liefde vir die mensdom kan 
wys? Hoe gaan dit vir die hele aarde vrede bewerkstellig?

Om die geskiedenis te laat sin maak, moet ons terug gaan 
na die begin. Anders is dit soos om ’n storieboek in die 
middel oop te maak en dan net een paragraaf daaruit 
te lees. Indien ons wil verstaan en sin maak, moet ons 
voor begin lees.

God is ’n Verbondsgod.
Ons leer die God waarvan die engele sing, in Génesis 1 
al ken. Hy is die God wat alles in ses dae geskape het. 
Hy is die God wat aan alles wat bestaan, lewe gegee het. 
Hy is die God wat die mens na sy gelykenis geskape het. 

En dan leer ons een van die belangrikste kenmerke van 
God. Hierdie God is ’n Verbondsgod. Hy is nie soos kuns-
tenaars wat iets maak en dit dan verkoop nie. Hier die God 
wil ’n verhouding hê met die mense wat Hy geskep het. 
Hy wil hê ons moet Hom eer en Hom liefh ê, omdat Hy 
ons geskape het. Dit is tog die minste wat ’n skepsel kan 
doen – om aan sy Skepper eer te gee en Hom lief te hê.

Maar, ongelooflik soos dit klink, besluit die mens wat na 
God se gelykenis geskape is, om nie aan sy Skepper die 
eer en die liefde te gee wat Hom toekom nie. Hy draai 
weg van God af. Daarna sien ons die gevolge van hierdie 
slegte besluit wat die mense geneem het – die mens word 
uit die paradys verjaag. Die eerste moord vind plaas. 
God het die mens só geskape dat hy vir ewig kon lewe, 
maar sonder God sterf die mens. Van die sondeval af is 
daar dus dood en hartseer in die wêreld.

Die aarde verval en word só sleg dat God hulle straf. 
Net Noag en sy gesin, wat God eer en Hom liefhet, bly 
oor. ’n Mens sou dink dat die mens uit sy foute sou leer, 
maar nee, weereens verval die aarde in sonde en hulle 

’n Kindjie word gebore tot seën 
vir al die geslagte van die aarde
Ds. Jan Fourie

Teks: Gén. 12:1-3; Lk. 2:12-14  •  Sang: Ges. 151:1-3, Ges. 154:1-3

4  DIE BOODSKAPPER



eer nie die God wat hulle geskape het nie. Die mense 
besluit om die toring van Babel te bou en God bring 
verwarring van tale, wat die mense dwing om oor die 
hele aarde te versprei.

Die mens het die Verbondsgod en sy Skepper só verwerp, 
dat daar nêrens, ná die toring van Babel, meer eer en 
liefde aan Hom bewys word nie. As God soos die mense 
was, sou Hy sekerlik sy hele skepping kon uit wis en nooit 
weer iets so sleg soos ’n mens gemaak het nie. Omdat ons 
God egter ’n verbondskarakter het en God se karakter 
volmaak en goed is, kan en sal dit nooit verander nie. 
Sy beloftes staan tot in ewigheid vas.

As dit van die mens afgehang het, sou die aarde ’n heelte-
mal ander plek gewees het. Dit sou hel op aarde gewees 
het. Genadiglik laat ons Verbondsgod nie sy skepsels 
onder hulle eie skuldlas vergaan nie. Hy beloof al aan 
Adam en Eva dat daar ’n middelaar sal kom (vgl. Gén. 
3:15). Hy sal die kop van Satan vermorsel en ons sonde 
voor God versoen.

Génesis 12:1-3 is ’n baie belangrike deel in hierdie ge-
skie denis. Hier roep God ’n onbelangrike man uit ’n 
on be langrike volk. God het egter baie belangrike planne 
met hierdie man. Sy naam is Abram. Hy kry hierdie 
baie belangrike belofte van God in vers 3: En Ek sal seën 
diegene wat jou seën en hom ver vloek wat jou vervloek; 
en in jou sal al die geslagte van die aarde geseën word.

Hierdie verbondsbeloftes van God is dan die onderwerp 
van die res van die Ou Testament. God is besig om sy 
meesterplan tot uitvoer te bring en niks sal Hom keer 
om sy verbondsverhouding met die mens te herstel nie. 
God is besig om weer vrede op aarde te bewerkstellig. 
Die vrede wat die mens in sonde verkwansel het vir die 
spreekwoordelike pot lensiesop.

Om hierdie meesterplan uit te voer, gebruik God vir 
Abram, wie se naam later na Abraham verander is. Abra-
ham beteken “vader van die nasies”. Sy naam benadruk 
die kern van die belofte van Génesis 12:3, naamlik: “... in 
jou sal al die geslagte van die aarde geseën word”.

Beloofde Verlosser en Saligmaker 
Galásiërs 3:7-9 vat hierdie twee gebeure, die engele leër-
skare wat God se eer besing en die belofte aan Abraham, 
mooi saam. Daar staan: 

Julle verstaan dan dat die wat uit die geloof is, 
hulle is kinders van Abraham. En die skrif wat 
vooruit gesien het dat God die heidene uit die 
geloof sou regverdig, het vooraf aan Abraham 
die evangelie verkondig met die woorde: In jou 
sal al die volke geseën word. Sodat die wat uit 
die geloof is, geseën word saam met die gelowige 
Abraham.

Wanneer ons al die stukkies van die legkaart bymekaarsit, 
be gin ons verstaan watter wonderlike gebeurtenis daar 
plaas gevind het toe die engeleskare hulle lied gesing 
het. Die Kindjie in die krip was nie net nog ’n kind nie. 
Dit is die beloofde Kind uit die geslag van Abraham, 
die vader van die nasies. Dit is die beloofde Een uit die 
saad van die vrou (vgl. Gén. 3:15) wat die slang se kop 
sou vermorsel. Die Kind is ons Christus en Here! Hy is 
God se antwoord as Verbondsgod. Hy is die Christus 
wat sondaarmense weer met ’n heilige God kan versoen.

Die Christus is ’n heilige Kind uit ’n heilige God wat 
onheilige mense met God se heiligheid versoen. Dit alles 
is nie net maar ’n “onbeplande gebeurtenis” nie. Dit is 
nie God se plan B nie. Dit is reeds in die ewigheid so in 
God se raadsplan bepaal.

Wanneer ons na die engeleskare se lied luister, moet ons 
die volgende antwoorde op die sondaarmens se lewe 
kan raaksien. Hierdie Kindjie is die Verlosser. Wie in 
Hom glo, sal nie verlore gaan nie, maar die ewige lewe 
beërwe. Hierdie Kindjie wys hoe lief God die wêreld 
het. Hy het sy enigste Seun geoffer vir my en jou sonde. 
Hierdie Kindjie is ons Verlosser en Vredevors. Hy be-
werk stellig weer vrede tussen ’n onheilige mensdom en 
’n heilige God.

Eer aan God in die hoogste hemele en vrede op 
aarde, in die mense ’n welbehae! LIG IN DUISTERNIS

Besoek die omvattende webtuiste www.potchefstroomintertv.co.za 
Kyk dan die skakel “Kerke” – AP Kerk se nuus. Gemeentes is welkom om 
nuus te stuur na chrisclgreyling@gmail.com Rekenaar en webtuiste is pas 
opgegradeer. Sien ook elke dag se weervoorspelling.

Vir die gelowige Bybelleser sal dit egter ’n belangrike 
vraag wees hoe presies hierdie Ou Testamentiese pro-
fe sieë gelees en verstaan moet word. Tereg kan met 
Heyns2 saamgestem word dat daar uiters versigtig met 
die Christusprofesie in die Ou Testament te werk gegaan 
moet word. Hy wys veral op twee gevare: Eerstens dat die 
Christusprofesie slegs tot enkele Messiaanse profesieë 
beperk word en tweedens dat Christusprofesie in elke 
Ou Testamentiese uitspraak gesoek word. 

Die ganse Bybel spreek van Christus
As Christus net tot die Messiaanse profesieë in die Bybel 
beperk word, is die groot gevaar dat die res van die Ou 
Testament gelees word asof Christus nie daaraan deel 
het nie.

Die sentrale boodskap van die hele Skrif is God se be-
moeienis met die mens in en deur Jesus Christus. Die 
Bybel is één Boek met één boodskap. 

Twee begrippe wat van groot hulp kan wees om die 
eenheid van die Bybel te handhaaf en te be gryp, 
is om met die terme “belofte” en “vervulling” te 
werk. Wat God in die Ou Testament beloof, word 
in die Nuwe Tes tament vervul. 

Waak teen vernuftige uitleg
In die lees van die Ou Testament en die “hoor” van 
Chris tus in hierdie geskrifte, moet daar egter ook gewaak 
word teen vernuftige uitlegte waar Christus nood wen dig 
in en agter alles gesoek word.

Die uitlegmetode waarteen hier gewaak moet word, is 
allegorie – dit is om ’n “dieper/geestelike” betekenis aan ’n 
letterlike betekenis te gee. Die gevaar van hierdie metode 
is dat dit die Ou Testament in ’n raaiselagtige boek ver-
ander wat net deur gesaghebbende verklaarders uitgelê 
kan word.3 “So kan willekeurige verbande gelê word 
wat die openbaringshistoriese lyn volledig misken en 
onherkenbaar verteken.”4 Hiermee word die allegoriese 
verklaringsmetode nie sonder meer afgeskiet nie (Chris-
tus en die Nuwe Testamentiese skrywers het immers 
self soms die Ou Testament allegories geïnterpreteer), 
maar gewaarsku teen ’n onbegrensde en willekeurige 
be na dering waarvolgens die openbaringsgeskiedenis 
ge ïg noreer word.

Die Bybel as openbaringsgeskiedenis
Die Ou Testament is nie ’n boek wat net die antieke 
ge skie denis of kultuur weergee nie, maar dit is open
ba rings geskiedenis. Dit is deur hierdie geskiedenis wat 
God gekies het om Hom op ’n besondere manier aan 
die mens bekend te maak. 

Dit is híérdie geskiedenis – openbaringsgeskiede nis – 
wat die Here Jesus aan die Émmaüsgangers verduidelik 
het: En Hy het begin van Moses en al die profete af en 
vir hulle uitgelê in al die Skrifte die dinge wat op Hom 
be trek king het (Lk. 24:27).

Die Ou Testament het ook ’n boodskap vir sy 
oorspronklike lesers gehad, nie net vir ons nie
As God kies om Homself via die geskiedenis te openbaar, 
mag ons nie die “geskiedenis” ignoreer nie. Profetiese 

Sodat vervul kan word:  
Die aard en rol van Bybelse profesieë
Ds. Aubrey Hough

HOOFARTIKEL

“Die Seun van God, wat na die wêreld gekom het omdat God mense liefhet, het nie plotseling en onverwags ’n 
vertikale insnyding in die volkslewe van Israel of in die geskiedenis van die mensheid gemaak nie.”1 Met hierdie 
redenasie bring prof. Johan Heyns ons Here Jesus se “vóórgeskiedenis” op die voorgrond – nie net as ewige 
God nie, maar ook uit die feit dat Hy in die Ou Testament “profeties belowe en gelowig verwag is”.

uitsprake was dus nie uitsprake wat los van hulle on-
middellike konteks en die geskiedenis gestaan het nie. 

In hierdie verband het Luther in die voorwoord tot sy 
Jesaja-kommentaar geskryf: “Dit is nodig, as jy die pro-
fesieë wil verstaan, om te weet wat die toestand van die 
land was, watter gebeure plaasgevind het, wat die mense 
gedink het, wat die verhouding met hulle bure, vriende 
en vyande was, en veral wat hulle houding teenoor God 
en die profete was.”5

Volle begrip in die Nuwe Testament
Dit sal nie moontlik wees om die volle betekenis van 
die Ou Testamentiese profesieë te begryp, as ons dit nie 
in die lig van die Nuwe Testament raaksien nie. Dit is 
immers die genadige “luukse” wat gelowiges in hierdie 
laaste dae het: 

Nadat God baiekeer en op baie maniere in die ou 
tyd gespreek het tot die vaders deur die profete, 
het Hy in hierdie laaste dae tot ons gespreek deur 
die Seun ... (Hebr. 1:1).

Talle Ou Testamentiese lyne wat met “duister woorde”6 
nie heeltemal verstaan word nie, word met groot vreug-
de in die Nuwe Testament ontdek. Ladd7 gee in hierdie 
verband ’n pragtige voorbeeld ter illustrasie daarvan dat 
die Nuwe Testament die laaste woord in die interpretasie 
van die profesieë het.

Ou Testamentiese lyne saamgetrek
Die Ou Testament ken drie Messiaanse figure. Jesaja 9 
en 11 teken ’n Dawidiese koning wat vanuit die mense 
opstaan. Hy regeer met genade en geregtigheid oor die 
hele aarde. Sy regering is egter met onweerstaanbare 
mag en krag: 

... maar Hy sal die aarde slaan met die roede van 
sy mond en met die asem van sy lippe die goddelose 
doodmaak (Jes. 11:4). 

Daniël weer, sien in ’n visioen Een soos die Seun van ’n 
mens (Dan. 7:13). Hy verteenwoordig die volk van God; 
Hy ontvang namens hulle ’n koninkryk en Hy regeer 
vir ewig saam met God se volk . Dit is dus duidelik dat 
ons nie hier te doen het met die Messias (die Dawi-
die se Koning) nie, maar die “Seun van ’n mens” is ’n 

on ge de fi nieerde hemelse wese, sonder ’n naam, wat die 
koninkryk ontvang.

Terug by Jesaja, vind ons ’n naamlose figuur wat sy volk 
deur nederigheid en lyding verlos, wat talle regverdig 
sal maak deur hulle ongeregtigheid te dra, aan wie “’n 
deel onder die grotes” gegee sal word, omdat “Hy sy siel 
uitgestort het in die dood en saam met die oortreders 
getel was” (Jes. 53). 

Die profetiese figuur van Jesaja 53 is egter nie die Messias 
of die hemelse Seun van ’n mens nie, maar ’n ongeïden-
ti fiseerde persoon wat in die onbepaalde toekoms sy 
volk deur sy lyding sal verlos.

’n “Ja” in die Jesus van Násaret
In die Ou Testament is hierdie genoemde drie figure 
onverwant aan mekaar en Judaïsme het nooit geweet hoe 
om hulle met mekaar in verband te bring nie. Dit was 
in die sending van Jesus van Násaret – geopenbaar as 
volkome God en mens – waar die betekenis van hierdie 
drie figure duidelik geword het. Hy het kom toon dat 
die rol van al die Messiaanse figure in Hom verenig is.

Die waarde van die profesieë
Ons sal tereg die Ou Testamentiese profesieë as die 
“teëltjies” van die mosaïek kan sien wat volledig in die 
Nuwe Testament gepak word. Wat wel vir gelowiges 
van groot waarde is in die bewuswording van die Ou 
Testamentiese profesieë, is God se besondere bemoeie nis 
met sy kinders. Die Here Jesus het nie maar plotseling 
vanuit die hemel neergedaal sonder plan of as impul sie-
we idee nie, maar Hy is berekend deel van die raadsplan 
van God deur die eeue heen, want immers: ... so lief het 
God die wêreld gehad ... (Joh. 3:16).
_______________________________________________________________

1 Heyns, JA, Dogmatiek, 1978

2 Idem

3 Vergelyk Fullerton, “The reformation principle of exegesis and the 
interpretation of prophecy” (https://www.journals.uchicago.edu/doi/
pdf/10.1086/478767)

4 Heyns, JA. Dogmatiek, 1978.

5 Soos aangehaal by Fullerton, “The reformation principle of exegesis and 
the interpretation of prophecy” (https://www.journals.uchicago.edu/
doi/pdf/10.1086/478767)

6 Num 12:8: Mond tot mond spreek Ek met hom, en deur aanskouing en 
nie deur duister woorde nie; en hy sien die verskyning van die Here. 
Waarom het julle dan nie gevrees om teen my kneg, teen Moses, te 
spreek nie?

7 Ladd, GE. The Hermeneutics of Prophecy (https://place.asburyseminary.
edu/cgi/viewcontent.cgi?article=1941&context=asburyjournal)

Wil u in Die Boodskapper adverteer? Stuur ’n e-pos na boodskapper@apk.co.za

Hy vertel die verhaal van ’n duikboot wat jare gelede 
deur ’n ander boot gestamp is en baie vinnig tot op die 
see bodem gesink het:

Die hele bemanning van die duikboot was na
tuur lik binnein vasgevang. Baie bote het hulle 
na die ramp gehaas om hulp te probeer verleen. 
Niemand het geweet wat die bemanning van die 
duikboot deurgemaak het terwyl hulle so diep 
onder die water vasgekeer is met hul suurstof 
wat vinnig besig was om op te raak nie. 

Een duiker wat kom help het, het tot teen die 
duikboot geswem. Toe hy by die boot kom, het 
hy gehoor hoe iemand besig was om in Morse
kode ’n boodskap binne teen die romp van die 
duik boot uit te slaan. Hy het tot by die romp 
van die boot geswem en met sy oor teen die 
romp ge hoor hoe daar van binne in Morsekode 
ge vra word: “Is daar nog hoop?” Iemand skryf 
dat dit maar die vraag van die hele mensdom 
is: Is daar nog hoop?

Dit was ook die vraag in koning Agas se hart. Hy en 
die volk was in groot gevaar. Vanuit Damaskus was die 
Ara meërs, onder leiding van Resin, besig om teen Juda 
op te trek. Ook het koning Peka die Noordryk ge mo-
bi liseer om saam met die Arameërs teen Agas te veg. 
Gevolglik was hy en die hele Juda in die greep van vrees 
vasgevang en het sy hart en die hart van sy volk gebewe 
soos die bome van die bos bewe voor die wind (Jes. 7:2). 
Hy het gewonder of daar nog hoop was vir hom en sy 
huis in so ’n onmoontlike situasie.

Hoop vir die ongelowige Agas
Dit is belangrik om te besef dat die bedreiging wat die 
Aramese en Israelitiese leërs ingehou het, baie groter 
was as net die verwoesting van die Suidryk. Sou Resin 
en Peka daarin slaag om Juda te verslaan, sou dit die 
einde van die Dawidiese koningshuis beteken het. Dan 
sou God se belofte van ’n Redder vanuit die nageslag 
van Dawid, nie meer moontlik gewees het nie.

Dit is in hierdie konteks wat die Here die profeet Jesaja 
na Agas gestuur het om vir hom ’n boodskap van hoop 
te bring. Hy het vir Agas gesê dat hy hom nie oor die 
twee rokende stukke brandhout, wat Aram en Israel 
was, hoef te bekommer nie. Verder kon Agas enige te-
ken van God vra om seker te wees dat God hom en die 
volk sou beskerm.

Die koning se reaksie was egter alles behalwe gelowig. 
In sy godsdiens het geloof nie ’n rol gespeel nie. Vanuit 
die geskiedenis leer ons dat Agas nie op die Here ver-
trou het nie. Waar hy voor ’n hopelose situasie te staan 
gekom het en gevra het of daar nog enigsins hoop was, 
het hy sy hoop op mense eerder as op die God van alle 
dinge geplaas. Hy het gekies om met Assirië ’n oor een-
koms te sluit – dieselfde Assirië wat gevolglik vir Israel 
en Aram geheel en al vernietig en Juda oorgeneem het. 
Ten spyte van Agas se reaksie, het God egter sy Woord 
gestand gedoen:

Daarom sal die Here self aan julle ’n teken gee: 
Kyk, die maagd sal swanger word en ’n seun baar 
en hom Immánuel noem (Jes. 7:14).

Na dié waarskuwing van God het Agas nie geluister 
nie. Op die beloftes wat God gemaak het, het hy nie ag 

Teken van hoop: 
Die maagd sal swanger word
Ds. Greyling van Rooyen

Ds. Jan Steyn van die NG Kerk Swartland Noord het in 2013 ’n adventpreek oor Jesaja 7 begin deur na ’n klein 
stukkie geskiedenis te verwys. 

geslaan nie. Die hoop van bevryding wat God voorspel 
het, het nie vir Agas ’n werklikheid geword nie, omdat 
hy ongelowig was. Op die vraag of daar nog enigsins 
hoop was, wat in Agas se hart geheers het, sien ons dat 
die antwoord beslis “ja” was. Daar was hoop. Hy moes 
egter na die Here geluister het, op Hom vertrou en in 
Hom geglo het. Daarin het die hoop vir die ongelo wi ge 
Agas opgesluit gelê!

Hoop vir die ongelowige mensdom
Deur die genade is die geskiedenis van Agas nie die 
laas te keer wat ons hierdie pragtige boodskap van die 
boek Jesaja hoor nie. Die belofte van hoop wat Jesaja 
7:14 bring, word weer later in die Skrif herhaal – amper 
as ’n refrein van hoop deur al die eeue heen. Op die 
hoog te punt van die geskiedenis, die tydstip waarop die 
wêreld gewag het en waarvoor God self die tyd bepaal 
het, is hierdie woorde weer gebruik om die koms van 
die Here Jesus aan die wêreld aan te kondig:

En dit het alles gebeur, sodat die woord vervul 
sou word wat die Here deur die profeet gespreek 
het: Kyk, die maagd sal swanger word en ’n seun 
baar, en hulle sal Hom Emmánuel noem, dit is, 
as dit vertaal word: God met ons (Mt. 1:2223).

Die diepste vervulling van die beloftes wat God daar die 
dag aan Agas en die volk Juda gemaak het, vind ons in 
die koms van ons Here, Jesus Christus. Die hoop wat 
God aan Agas gebied het, die hoop wat God aan die 
ganse mensdom gebied het, is verwesenlik in die ge-
boor te van Jesus Christus.

Die realiteit van die situasie is dat die mensdom 
se duikboot eeue gelede ook reeds gesink het. 
Die rede daarvoor was ongehoorsaamheid aan 
ons Here. Ons was gesonke op die bodem sonder 
kans vir uitkoms, sonder planne vir redding, met 
die gewig van sonde wat soos “oseanewater” ons 
in die dieptes neergedruk hou. ’n Graf waaruit 
ons nie kon ontsnap nie.

Die sonde het ’n ramp veroorsaak waar die mens ook 
met die vraag gekonfronteer word: Is daar nog hoop? 
Weer is die antwoord “ja”. Daar is hoop! Daar is uit koms! 
Daar is bevryding van die donker en eensame dood wat 
die sonde gebring het. Daardie hoop is gesetel in ons 

Here. Daardie hoop is verwesenlik in die maagdelike 
geboorte van die Seun. Daardie hoop is gebring deur 
die vervulling van God se beloftes deur die eeue heen. 
Daardie hoop lê in Christus alleen, in Immánuel, die 
Kind vir ons gebore – God met ons.

Hoop vir die ongelowige ek
Dit gebeur dikwels in ons lewens dat ons op ’n punt 
kom waar ons ook vasgevang voel. Ons kom op ’n punt 
waar ons omstandighede die oorhand oor ons begin kry 
en dit vir ons voel asof daar nie uitkoms is nie. ’n Punt 
waar ons in die diepste kamers van ons harte wonder 
of daar nog hoop is. Soos Agas begin ons dan rondkyk 
vir hulp van buite waaraan ons kan vasgryp. Ons durf 
egter nie dieselfde fout as Agas maak nie. Ons kan nie die 
probleme wat in die lewe oor ons pad kom, in ongeloof 
benader nie. Ons kan nie ons hoop op ander mense en 
ons vertroue in ander sondaars plaas nie.

Ons vertrou nie op prinse nie, omdat ons uitkoms 
nie van mense afhang nie. Die onmoontlike situasies 
en onoorkombare uitdagings word nie deur ander 
mense oorwin nie. Hulle vermoëns is net so beperk soos  
ons eie. 

• Ons hoop lê in ons Here. 
• Ons uitkoms is bewerk deur ons Here. 
• Ons redding is verdien deur ons Here.
• Ons lewe is in die hande van ons Here, wat alreeds 

ge wys het dat niks is vir Hom te groot is om te hanteer 
nie.

Hy het na die aarde gekom, is as mens gebore en het vir 
ons Immánuel geword. Hy het dit gedoen om ons vanuit 
die onmoontlike dieptes van sonde te red en ons die 
geloof te gee waarin die hoop van menseharte vir ewig 
in ons Here geanker is en sal bly. Dit is die boodskap aan 
die hopelose: Daar is uitkoms! Daar is redding! Daar is 
hoop! Hierdie hoop beskaam nie, want die almag ti ge 
God het dit bevestig toe Hy sy Seun as Immánuel ge-
stuur het om ons Christus en Verlosser te wees.

Is daar hoop? Met die lewe wat al hoe moeiliker raak, 
inperkinge wat ons vryhede wegneem, siekte wat ons 
lewens bedreig en geweld wat ons oral teister, is dit ’n 
baie aktuele vraag. Die antwoord hier: Ja, want daar is 
Christus! Hy is die Teken wat God aan Agas beloof het. 
Hy is die Teken waarin ons vandag glo. Hy is die Teken 
van hoop. LIG IN DUISTERNIS

In Jeremia 31:15-22 kry ons ’n profesie wat dalk met die 
eerste oogopslag moeilik is om te verstaan. Van al die 

Ou Testamentiese tekste waarvan ons dikwels rondom 
die Adventstyd kennis neem, is hierdie een ook die een 
wat dikwels nagelaat word. As ’n teks moeilik is om te 
verstaan, kan meer duidelikheid gewoonlik verkry word 
deur nouer daarop in te fokus. Doen jy dit egter met 
hierdie teks, kom jy gou agter dat een kameralens nie 
genoegsaam is nie. Ten minste drie lense is nodig om 
hierdie komplekse profesie in fokus te bring. Wanneer 
die nouer lens in fokus kom, word dit gou duidelik dat 
’n wyer lens noodsaaklik is. Word wat dowwerig was 
met lens nommer twee egter duidelik, is ’n nóg wyer 
lens onontbeerlik. 

Nouer fokus 
Die bitter geween van Ragel in vers 15, roep bekende 
her in ne ringe van wenende geliefdes by ons op. Ons het 
almal al die magtelose gevoel beleef wat posvat wan-
neer jy iemand wat jy liefhet, se stukkende hart nie kan 
heelmaak nie. Die verwysing na Ragel in Jeremia 31, 
mag wel vreemd en uit plek uit voel. Ragel se sterwe 
word dan al in Génesis 35:16-20 beskryf. Dit gebeur 
tus sen Bet-el en Betlehem (Efrat in Gén. 35:19) tydens 
haar bevalling met die seun wat sy met haar laaste asem 
“Ben-Oni” (seun van smarte) noem, voordat Jakob dit 
na “Benjamin” (seun van my regterhand) verander. Op 
hierdie plek, wat later ook deel uitmaak van die grond-
gebied wat aan die stam van Benjamin toegeken word 
(vgl. Jos. 18:25), word Ragel begrawe. Waarom sou Jere-
mia dan nou van haar weeklaag praat en waarom ween 
sy oor haar kinders wat nie daar is nie? Die antwoord 
hierop is te vinde in Jeremia 40:1 waar ons leer dat die 
gevangenes van Jerusalem en Juda, wat na Babel tydens 
die Babi lo nie se ballingskap weggevoer sou word, hier 
in Rama aan gehou is. Die bittere weeklaag van Ragel 
by Rama word hier opgeroep. Dit gee uitdrukking aan 
die bittere realiteit dat die nageslag van Ragel se seun, 
Benjamin, wat saam met die stam van Juda die Suidryk 
uitgemaak het, van hierdie selfde Rama af in ballingskap 

weggevoer sou word. Ragel sterf in smart en haar smart 
duur voort weens die verlies van haar afstammelinge. 

Jeremia 31:1617 bied egter die troos van die Here 
op die smart van die ballingskap. Daar is verwag
ting vir die kinders van Ragel. Hulle sal terugkom 
uit die land van die vyand na hulle grondgebied. 

Op grond van Jeremia 40:1 blyk dit dat hierdie depor-
tasie na Babel nog nie plaasgevind het nie. Tog word 
die belofte van herstel reeds met hierdie profesie gegee. 
Jeremia tree as profeet in die Suidryk op, waar hy die 
volk herhaaldelik teen die onafwendbare Babiloniese 
ballingskap waar sku. Hier praat hy van Rama, in die 
streek van Benjamin en Ragel se smartlike geween en 
alles blyk te doen te hê met die ballingskap en herstel 
van Juda. Jeremia 31:18 dwing ons egter om ’n wyer lens 
op hierdie teks te werp. 

Wyer fokus 
Vers 18 praat van Efraim! Ragel was nie net die moeder 
van Benjamin nie, sy was ook die moeder van Josef en 
dus die grootmoeder van sy seuns, Efraim en Manasse. 
Beide stamme wat uit hierdie seuns voortkom, maak deel 
uit van die Noordryk. Trouens, die naam van Efraim 
word dikwels gebruik as versamelnaam van die hele 
Noordryk en Efraim weeklaag ook, want die Noordryk 
gaan lank reeds gebuk onder die ballingskap van die 
Assiriërs. Ragel is dus verbind aan beide ryke en haar 
weeklaag oor haar kinders spreek van die smart – nie 
net oor die lot van Juda nie, maar ook oor dié van Israel. 
Ook aan Efraim dink die Here, ook oor Efraim ontferm 
die Here Hom en is sy ingewande in beroering. Efraim 
is vir die Here ’n dierbare seun en ’n troetelkind (v. 20). 

Kyk ons met hierdie wyer lens na die versamelde profe-
sieë van die hele Jeremia 30-31, is die Here se plan 
met die Noordryk duidelik. Daar word in hierdie twee 
hoofstukke oor en oor gepraat van beide Israel/Efraim 
en Juda. Jeremia 30:3-4 praat van die lot en herstel van 

Van weeklag tot gejubel
Ds. Ruan Combrink

Israel en Juda. In hoofstuk 30:9 word geprofeteer dat 
hulle die Here en hulle koning Dawid sal dien – ’n 
koning van Israel vóór die skeuring van die ryk. 

Jeremia 30:22 en 31:1 praat in tipiese verbondstaal van 
die volk van die Here waarvoor Hy ’n God sal wees. In 
hoofstuk 31:5-6a word van die wingerde op die berge 
van Samaria en die oppassers op die berge van Efraim, 
beide in die Noordryk, gepraat. Vers 6b spring weer na 
die Suidryk wanneer gesê word hoe hulle na Sion optrek. 
Ook hoofstuk 31:27 en 31 praat van die toekomsbeloftes 
van God aan die huis van Israel en die huis van Juda. Hy 
belowe aan hulle dat hulle met die saad van mense en 
diere besaai sal word, dat Hy met hulle ’n nuwe verbond 
sal sluit, dat hulle die wet in die binneste sal ontvang 
en dit op hul harte geskryf sal word. Hy belowe dat Hy 
vir hulle ’n God sal wees en hulle vir Hom ’n volk. Hy 
belowe dat hulle mekaar nie sal hoef te leer aangaande 
God nie, omdat almal Hom sal ken. Hy belowe om hul 
ongeregtigheid te vergewe en aan hul sonde nie meer te 
dink nie. Hy belowe dat die Here se stad reusagtig groot 
herbou sal word en tot in ewigheid nooit weer verwoes 
sal word nie. Dit is hierdie beloftes wat ons noop om nog 
wyer te kyk en selfs ’n nog wyer lens op te sit. 

Wydste fokus
Die profesie van die terugkeer uit ballingskap word uit-
ein delik vervul. As die Medo-Persiese koning, Kores, 
aan bewind kom ná hul oorwinning oor die Babiloniërs, 
word die nakomelinge van Ragab uiteindelik toegelaat 
om na hul land terug te keer. Hierop keer Serubbábel, 
Esra en Nehemía terug en begin werk aan die herstel 
van die tempel en die mure van Jerusalem. 

Die herstel is egter teleurstellend. Die tempel is maar 
’n skadu van wat eens daar gestaan het. Die mense wat 
te rug keer, is ’n klein oorblyfsel van wat die volk eens 
was. Die feit dat die eerste vervulling van hierdie grootse 
profesieë so gering was, noop die gebruik van die wydste 
lens, die lens wat ’n kykie op die hele verlossingsge skie-
denis bied. Die tussentydse vervulling van die herstel 
uit ballingskap was maar ’n heenwyser na die vervulling 
van wat in wese geestelike beloftes is. Een woord word 
by voorbeeld in hoofstuk 31:16-21 sewe keer gebruik, 
al word dit verskillend in Afrikaans vertaal. In vers 16, 
17 en 21 wys dit op die volk se fisiese terugkeer tot die 
land. In vers 18 word dit vertaal met ‘bekeer’ en is die 
betekenis beduidend geestelik. Vers 22 praat van iets 
nuuts wat die Here skape. Hierdie woord word uitsluit-
lik gebruik vir die skeppingswerk van God! 

Met hierdie wydste lens sien sien ons hoe hierdie beloftes 
van Jeremia 31 ten diepste vervul word met die geboorte 
van die Here Jesus Christus. Matthéüs 2:16 beskryf hoe 
He ro des alle seuntjies van twee jaar en jonger in Betle hem 
en omstreke laat ombring het in sy poging om die ge boor te 
van die Koning van die wêreld te keer. Die bittere geween 
van die Joodse moeders in Betlehem, digby Rama, span 
vir Matthéüs die kroon op die profesie van Jeremia. Die 
bittere geween van die moeders is die klimaks van die 
weeklag. Dit is ook die draaipunt, want met die ge boor te 
van die Here Jesus breek die troos van Jeremia 31:16-17 
ook aan. Die belofte van die nuwe verbond, van die te-
rug keer na God, van die wet in die hart, van die herstelde 
verbondsverhouding met God, van kennis van God en 
van volkome vergifnis, word vervul in die ge boorte, lewe, 
sterwe en opstanding van hierdie Kind. LIG IN DUISTERNIS

’n Knippie Wysheid (Prof. Izak Brink)
Prys: R30,00

Die band tussen ’n oupa, ouma en kleinkinders is besonders. In hierdie 
kort boekie word die grootste wens wat ons vir hulle het, naamlik die 

ewige bestemming wat op elkeen van ons wag, verwoord. “Dit is om te 
sien dat julle jul geloof in die Vader, Seun en Heilige Gees ten volle sal 
uitleef as deel van en in die kerk van Jesus Christus op aarde.” Hierdie 
boekie behoort in elke hoërskoolkind (16+) se sak te wees (en te pas). 

VIR BESTELLINGS: 012 362 1390 of  
boekwinkel@apk.co.za of www.apk.co.za/boekwinkel

Geestelike verval
Hoewel die agteruitgaan van die land ’n groot be kom-
mernis is, is die agteruitgang van die geestelike lewe van 
baie mense ’n groterwordende kwelling. Hoe hartseer is 
dit nie om te aanskou hoe ons mense deur die stroom 
van afvalligheid meegesleur word nie? Hoe baie sien ons 
dat “gelowiges” vandag op dieselfde wyse as ongelowiges 
handel en wandel en dan met selfvoldaanheid beweer 
dat ons maar so kan optree, want “almal doen dit”! Die 
gevolg is dat ’n groot deel van ons mense al verheidens 
en wegbeweeg het van ons gelowige voorgeslagte se 
voorbeeld en spreekwoordelik die “erwe van ons vadere” 
vir die varke gegooi het. 

Vir die wat in mismoedigheid vra: “Is daar hoop vir ons 
hier aan die suidpunt van Afrika?” kom die Woord van 
God met ’n duidelike: Ja! Dit is nie die eerste keer dat 
gelowiges mismoedig oor hulle omstandighede is nie 
en dit sal ook nie die laaste keer wees nie. Die evangelie 
beloof nie aan ons voorspoed en rykdom nie, maar wel 
vrede wat die verstand te bowe gaan (vgl. Filip. 4:7). 
Be proe winge sal daar altyd wees, maar die boodskap 
van hoop bly eggo deur die eeue, want ’n Kind is vir 
ons gebore en Hy is geroep om ons, sy kinders, uit die 
slawehuis van die sonde te lei. 

Israel in die tyd van Hoséa
In Hoséa 11:1 staan daar: Toe Israel ’n kind was, het Ek 
hom liefgehad en uit Egipte het Ek my seun geroep. Binne 
die konteks van die Ou Testament en die boodskap van 
Hoséa, is hierdie ’n duidelike verwysing na die volk Is-
rael se verlossing uit Egipte, toe God sy kinders van die 
slawerny en onderdrukking van die Farao bevry het. In 

Hoséa se tyd het Israel vergeet dat God hulle sterkte en 
vesting was, net soos ons vandag in die 21ste eeu sien 
hoe mense na grashalms in plaas van na God gryp. Die 
eens gelowige Israel het so afvallig geword dat die ware 
godsdiens verruil is vir die afgodsdiens van die Baäls. 
Hulle het vergeet dat hulle in God se genade leef, dat 
dit Hy is wat hulle “met ’n sterke hand en ’n uitgestrekte 
arm” uitgelei het (vgl. Ps. 136:12). 

Spreekwoordelik kan ons sê dat Israel in die tyd van 
Ho séa weer teruggetrek het na Egipte. Hulle het begin 
om aan die wêreld gelykvormig te word en uiteindelik 
het hulle ook die wêreld se gode begin aanbid. Daarom 
dat Hoséa deur God geroep word om deur sy woorde 
en deur sy lewe (in besonder sy huwelik), die volk terug 
te roep na die lewende God. Hoséa kom wys hulle op 
God se liefde en genade deur die eeue en dat Hy nog 
altyd getrou gebly het, selfs toe die volk ontrou geraak 
het. Hierdie pleidooi het egter op dowe ore geval. Israel 
het die oproep van Hoséa om tot bekering te kom, ver-
werp, met die gevolg dat die Noordryk (10 stamme) in 
die jaar 722 v.C. deur Assirië verslaan en in ballingskap 
weggevoer is. 

Die Seun word uit Egipte geroep
Meer as sewe eeue later, ná die geboorte van Jesus 
Christus, hoor ons weer hierdie woorde van Hoséa. Die 
genade van God het nooit verdwyn nie en kom in dié 
tyd tot sy volheid. 

Ná afloop van die Here Jesus se geboorte in Betlehem, 
kry Josef die boodskap van ’n engel dat hy, Maria en 
die Kindjie na Egipte moes vlug, sodat koning Herodes 

Die boodskap van verlossing  
wat eggo deur die eeue
Ds. Joubert Ferreira

In die lig van wêreldgebeure en die invloed wat dit op SuidAfrika se politieke, ekonomiese en sosiale om
standighede het, kom die vraag by ons op: Is daar nog hoop vir ons? Ons vra hierdie vraag, want ons sien die 
agteruitgang rondom ons – hoe ons dorpe, paaie, parke, ensovoorts verwaarloos word. Ons infrastruktuur 
verkrummel, werksgeleenthede kwyn en die koffers van die staat loop leeg, ten spyte van miljarde wat geleen 
is om ons te “red”.

die Kind nie kan vind om Hom dood te maak nie. In 
Matthéüs 2:14-15 staan daar: 

Hy [Josef] het toe opgestaan, die Kindjie en sy 
moeder in die nag geneem en na Egipte vertrek. En 
hy was daar tot die dood van Herodes, sodat die 
woord vervul sou word wat die Here gespreek het 
deur die profeet: Uit Egipte het Ek my Seun geroep. 

God het bepaal dat hierdie Kindjie saam met sy ouers 
na Egipte sou vlug om daarvandaan geroep te word om 
sy verlossingswerk op aarde te vervul. 

Waarom juis Egipte? Waarom nie enige ander plek op 
aarde nie? God beskik dit so, want “Egipte” is waarheen 
ons mense altyd teruggaan. Die mensdom neig altyd 
terug na die vleispotte van Egipte. Ons sondige begeertes 
lei ons altyd terug na ons sondige weë, ons loop altyd 
weer terug na die slawerny van die sonde waarvan Egipte 
simbolies is.

Die genade van God lê daarin dat Hy nie net sy Seun stuur 
om mens te word nie, maar dat Hy Hom juis stuur om 
daar waar ons is, in sondeslawerny, in ons plek te staan 
en ons te verlos. Jesus Christus identifiseer met my en jou 
en kom vat ons by die hand en lei ons uit ons “Egipte”, 
ons sonde-slawehuis uit. Daarom moes Hy na Egipte 
gaan, om daarvandaan geroep te word, sodat die Skrif 
vervul kon word en Hy so hoop vir die wêreld kon bring.

Deur die verlossingswerk van onse Here Jesus Christus 
kry die woorde ... uit Egipte het Ek my seun geroep, nuwe 
lewe. Deur Christus se soenverdienste aan die kruis (sy 
roeping) word ons nou God se “seuns” (en ook dogters) 
genoem. Christus het ons kom loskoop van die slawerny 
van die sonde en nou roep Hy ons na die beloofde land, 
die land van melk en heuning, die ewige lewe. 

Slot
Is daar nog hoop vir hierdie land en ons mense? Ja, want 
die boodskap van hoop eggo steeds, ook in ons dag en die 
boodskap is duidelik: God het sy Seun uit Egipte geroep. 
Hy het in Christus die gelowiges sy kinders kom maak. 
Ons leef dus met die verwagting van die wederkoms van 
ons Here Jesus Christus, wanneer God ons finaal sal kom 
roep uit hierdie “Egipte” waarin ons onsself bevind. Ons 
is egter ook hoopvol te midde van al die goddeloosheid 
rondom ons, want as God óns uit die slawehuis van die 
sonde kon roep en bevry, dan is dit ook moontlik vir 
hulle wat steeds daarin vasgevang is.

BRIEWE

Verbondskinders in  
graad 10 skryf oor 
die VBOleerboek en 
geloofsgroei

Marlé Genis: Ek het die eerste 20 lesse in die 
leerboek baie geniet. Die feit dat ek by die skool 
Bybel het en dat van die verbondsonderriglesse 
ooreenstem met die Bybellesse by die skool, het 
dit ook baie lekker en makliker gemaak. Les 20 
het vir my baie beteken. My oupa is ’n maand 
gelede oorlede en hierdie les het my net weer 
sekerheid gegee dat God alles ten goede laat 
meewerk vir sy kinders. Ons ken nie God se 
raadsplan nie en verstaan dit nie altyd wanneer 
geliefdes van ons weggeneem word nie, maar ons 
glo dat God ’n doel met almal en alles het.

Jolanie Nel: Ek het die afgelope tyd gegroei 
in my geloof. Ek het daaroor gebid en vir die 
Here gevra om my geloof te versterk, sodat ek ’n 
beter Christenlewe kan lei, om daardeur God se 
beeld na buite te kan uitdra. Les 3 het vir my baie 
beteken, want daaruit kon ek leer hoe ’n ware 
Christen moet optree en hoe my lewenswyse 
moet lyk. Die Heilige Gees werk ook in my, sodat 
ek weet dat ek aan die Here behoort. Die kerk, 
verbondsonderrig, die skool en my gesin het my 
ook gehelp en help my nog steeds om my geloof 
te versterk en daarin te groei. 

Lezelle Pretorius: Vir my het les 2 baie 
beteken, want ek het geleer dat die Here my 
vergewe en my red wanneer ek my tot Hom 
bekeer. So word ek dan ’n “nuwe mens”. Les 17 
het my weer geleer hoe om te bid en wat die Here 
van my verwag wanneer ek met Hom praat. Vir 
my was die afgelope inperking ’n “donker tyd”. Ek 
het egter sekerheid dat ek aan die Here behoort. 
Jesus het vir my sondes aan die kruis gesterf. Hy 
het my gekies en ek weet die Heilige Gees woon 
in my en verseker my daarvan en gee my leiding. 

Ingestuur: Verbondsvoorganger
APK PotgietersrusLIG IN DUISTERNIS

Die argeologiese bydrae tot die verstaan van die identi teit 
van die messias is baie waardevol. Jesus is nie die enig ste 
wat as messias bestempel was nie. Daar was baie an der 
mense wat ook as die messias beskou is.

Ideologie oor die messias
Die begrip “gesalfde” word aanvanklik in die Bybel 
ge bruik met verwysing na priesters wat as sodanig in 
hulle amp gesalf is. Later is die begrip eksklusief en in 
be sonder ge bruik wan neer spesifiek na die regerende 
mo narg verwys word. Dawid verwys na koning Saul as 
die gesalfde van die Here teenoor wie hy nie sy hand 
sal lig nie (vgl. 1 Sam. 24:7, 11).

In ideologiese terme het die begrip gesalfde in die He-
breeu se konsep ontwikkel tot ’n uitdrukking wat na 
die dienaar van God verwys het en wat deur die Here 
gekies is om sy volk van die verdrukking van oorheersers 
te verlos.

Die messias in die Koemrangemeenskap
In die Koemranrolle wat by die Dooie See gekry is, word 
ook ’n beskrywing gegee van die Messias wat sal kom.

Eerstens word gesê dat die Messias wat sal kom, een-
malig sal verskyn en oor die hemel en aarde sal regeer. 
Tweedens, sal die dooies gedurende sý tyd uit die dood 
opstaan. Derdens, en baie belangrik in die lig van die 
Nuwe Testament, stem die tekens wat met die Messias 
verbind word, sterk ooreen met dié waarna in Matthéüs 
en Lukas verwys word.

Die eerste Christene het geglo dat daar slegs één ware 
Messias sal kom, dat Hy uit die koningslyn van Dawid 
sal stam en dat dit Jesus van Násaret is (vgl. Mk. 8:27-30; 

Hand. 2:36). Hý is die Seun van God wat weer in volle 
krag en heerlikheid na die hemel sal terugkeer om 
oor die hemel en aarde te regeer (vgl. Mk. 14:61-62; 
13:26-27). Hy sal oor die hele wêreld regeer (vgl. Filip. 
2:9-10; 1 Kor. 15:24-28).

Die messiasse in die eerste eeu
Vóór die aanbreek van die eerste eeu, aan die einde van 
die Hasmoniese Dinastie (140-116 v.C.), het ’n geloof 
onder die Jode bestaan dat daar twee messiasse gaan 
kom. Die een was die Efraimitiese Messias wat die ander, 
die Dawidiese Messias, sou voorafgaan.

Volgens ’n Joodse tradisie wat in die Misjna vertel word, 
was Jona ben Amittai, wat in die vis se maag beland het, 
die Efraimitiese messias. Jona sou dan glo die seun van 
die weduwee van Sarfat wees wat deur Elia uit die dood 
opgewek is (vgl. 1 Kon. 17:8-24).

Gedurende die eerste eeu was daar verskeie mense wat 
hulleself as die messias voorgedoen het. Sommige het 
as profete opgetree, terwyl ander wonders gedoen het. 
’n Goeie voorbeeld uit die Nuwe Testament is Simon 
Magus wat in Samaría as iemand besonders beskou is 
oor die toorkunste wat hy kon doen (vgl. Hand. 8:9). 
Die meeste messiasse het hulleself egter as politieke 
verlossers voorgedoen.

Josefus praat nie baie vleiend oor enigeen van hulle nie 
en noem hulle mense met donker motiewe wat gekom 
het om die vrede in Jerusalem te versteur. In hierdie 
verband sluit Josefus by Jesus in Matthéüs 24:24 aan toe 
Hy gewaarsku het dat daar vals christusse en vals profete 
na vore sal tree wat groot tekens en wonders sal doen 
om, as dit moontlik was, selfs die uitverkorenes te mislei.

Die ander messiasse as Jesus
Ds. Neels van Tonder1

In die Nuwe Testament word Jesus voorgestel as die Persoon in wie die beeld van “Christus” in vervulling ge
gaan het. Die begrip “Christus” is die Griekse woord vir die Hebreeuse “Messias” (Hebreeus: mashiah), wat 
let ter lik “gesalfde” beteken.

Josefus verwys in sy werke na verskeie mense wat hulle-
self as messias voorgehou het.

Simon van Peraea
Een van hulle was Simon van Peraea. Hy was ’n slaaf 
van koning Herodes die Grote. Josefus vertel dat hy 
Herodes se paleis in Jérigo aan die brand gesteek en die 
plek geplunder het kort ná Herodes se dood in 4 v.C. 
Hy is deur die Romeinse soldate in ’n vallei vasgekeer 
en deur Gratus onthoof.

Athronges
Nog een was Athronges. Hy het saam met sy vier broers 
teen Herodes Archelaus (23 v.C. tot 18 n.C.), een van 
Herodes die Grote se seuns, in opstand gekom. Hy en 
sy broers was lang mans en het groot invloed op die 
gemeenskap gehad. Hy was ’n veeboer. Josefus vertel dat 
hy homself as messias en koning oor Judea uitgeroep het. 
Nadat sy ondersteuners 40 Romeinse soldate by Émmaüs 
in ’n lokval gelei en doodgemaak het, is die groep en 
die vier broers deur Gratus aangeval en doodgemaak. 
Josefus is nie baie duidelik of Athronges saam met sy 
vier broers doodgemaak is en of hy dalk ontkom het nie.

Teudas
Dan was daar Teudas, wat in ongeveer 44 n.C. daarop 
aanspraak gemaak het dat hy iemand met besondere insig 
was (vgl. Hand. 5:36). Volgens Josefus het hy ongeveer 
400 mense omgehaal om hom met al hulle besittings na 
die Jordaanrivier toe te volg, waar hulle dan hulle besit-
tings moes saamgooi en onder mekaar verdeel. Cuspius 
Fadus het berede soldate agter hom aangestuur. Baie van 
Teudas se volgelinge is daarop doodgemaak. Hyself is 
gevange geneem en onthoof (“Oudheid” 20.5, §1).

Egiptiese Jood
In ’n ander geval waarvan Josefus vertel, het ’n Egiptiese 
Jood, wie se naam nie bekend is nie, in ongeveer 58 n.C. 
sowat 30 000 mense op die Olyfberg, aan die oorkant van 
Jerusalem laat saamtrek in ’n opstand teen die Romeine. 

Felix, wat in 55-60 n.C. die prokurator oor Judea was, 
het dié opstand met geweld onderdruk. Die profeet het 
ontsnap, terwyl sy volgelinge doodgemaak of gevange 
geneem is. Hy het sy ondersteuners kort daarna daarvan 
verseker dat hy vir hulle bevryding van die Romeine sou 
gee as hulle hom sou volg. Ongeveer 4 000 het saam met 
hom in die woestyn gaan skuil (vgl. Hand. 21:38) waar 
Festus hulle saam met sy soldate gaan doodmaak het.

Menahem ben Judah
Nóg ’n man wat, volgens Josefus, na homself as ’n mes-
sias verwys het, was Menahem, die seun van Judas in 
Galilea, en kleinseun van Hiskia, wat eens die leier van 
die Selote was. Hy het in 66 n.C. ’n opstand teen ko ning 
Herodes Agrippa II geloods en die vesting Antonia 
in besit geneem. Ná sy oorwinning het hy homself as 
koning verklaar, maar is kort daarna in ’n sluip moord-
aanval dood.

In elke geval waar hierdie messiasse misluk het, het dit 
tot ongelukkigheid en verdeeldheid in die gemeenskap 
gelei. Mense wat ál hulle hoop op hierdie messiasse ge-
ves tig het, is met wanhoop en dikwels verlies van hulle 
besittings gelaat.

Die gemeenskaplike deler van vals messiasse
Al hierdie messiasse wat geblyk het nié die ware Messias 
te wees nie, het ’n gemeenskaplike modus operandi en 
kenmerke gedeel. 

Eerstens was hulle almal ambisieuse en opportunistiese 
individue wat nie aan enigiemand verantwoordbaar was 
nie. Tweedens het hulle situasies gebruik om mense emo-
sio neel op te sweep en mag vir hulleself toe te eien onder 
die dekmantel daarvan dat hulle deur God gestuur en/
of geroep is. Derdens het daardie messiasse hulle hand 
op die besittings van hulle ondersteuners gelê.

In Miga ontdek ons die besondere bewys dat God nie net 
aan een persoon die toekoms en ’n toekomsvisie toe ver-
trou nie. Miga word saam met Jesaja nie net die draer van 
die toekomsgerig nie, maar ook die spreekbuis van God. 
Anders as Jesaja, begewe Miga hom nie op die po li tieke 
terrein nie, maar word hy tog, saam met Jesaja, die be ves-
tiger dat die Messias gebore sou word. Jesaja kondig die 
maagdelike geboorte aan en Miga die dorp Betlehem as 
die bevoorregte stad waarin die Koning gebore sal word. 

Miga is waarskynlik nie uit die hoogste priesterlike fa-
mi lie afkomstig nie, maar wel uit ’n klein onbenullige 
fa mi lie. Hy was ’n Morastiet van geboorte; ’n klein man 
met ’n groot aankondiging: Uit ’n klein dorpie suidwes 
van Je ru sa lem, die stad van Dawid, Betlehem in die 
gebied van Éf ra ta, sal God ’n nuwe begin bewerk. In 
die geboorte stad van Dawid, só word voorspel, sal die 
Messias as Koning gebore word. Reeds nagenoeg 750 
jaar voor die geboorte van daardie Messias, is Miga die 
rentmees ter, die be skerm ling van daardie hoop vir die 
uitkoms van Israel.

Te midde van ’n tyd waarin die onmiddellike vooruitsig 
van die volk is dat God sy straf aan hulle gaan uitdeel 
deur die ballingskap en wel aan die hand van die Assi-
riërs, is dit tog ’n boodskap van die troue bystand van 
die God van Abraham, Isak en Jakob. Al bring God sy 
straf en teleurstelling met die volk se verval tot uiting 
deur hulle aan ’n heidense volk te onderwerp, sal dit 
nie vir altyd wees nie. Israel sal nie tot niet gaan nie. 
Die ver bonds beloftes gaan nie tot niet, omdat die volk 
tot by die punt van kontrakbreuk gekom het nie. In die 
ver bondsbe loft es van God aan Abraham, herbevestig 
aan Isak en Jakob, is daar hoop vir die loot uit Jakob. Dié 
Dawidseun is voorspel; die keer as Koning en Heerser 
– ’n Verlosser uit die orde van Melgisédek.

Miga het dus meer as een profesie. Hy profeteer dat 
die volk in die strafgerig van God verower sal word, 
maar hy kondig ook aan dat daar redding deur ’n nuwe 
Heer ser sal kom.

Uit die verlede
Miga se woorde en profesieë het ’n historiese konteks 
wat reeds in die woorde van God in 1 Samuel 16:1 be-
grond word met die aankondiging: 

Ek stuur jou na Isai, die Betlehemiet, want Ek het 
onder sy seuns vir My ’n koning uitgesoek.

Hierdie profetiese woorde is die gronde vir Miga se 
twee de aankondiging aan die volk. Woorde wat 750 jaar 
later die Sanhedrin na die profeteboek, Miga, laat gryp 
om aan Herodes te bevestig dat die beloofde Koning uit 
die Dawidstad sal kom. Miga se profesie word bevestig 
deurdat Matthéüs dit in die mond van die Sanhedrin 
plaas: 

En hulle het vir hom gesê: Te Betlehem in Judéa, 
want so is daar deur die profeet geskrywe ... 
(Mt. 2:5).

Vir die hede
As profeet en tydgenoot van Jesaja, dra Miga ook die 
ver bondsbeloftes en strafgerig van God op die verbonds-
ver bre king, in sy profesie oor. Israel was skuldig aan 
morele verval, aan die verdrukking van die armes en 
seksuele losbandigheid. Hierop mag God nie anders as 
om ook op sy verbondsbeloftes terug te val en ’n straf-
gerig aan die volk af te kondig nie. Nie net is die profesie 
van Miga die finale waarskuwing aan ’n afvallige volk 
nie, maar is dit ook die bewys dat God dit nie sal duld 
wanneer sy wet geminag word nie. Die stad en volk wat 

Miga: Rentmeester van die 
toekoms
Ds. Arno Nieuwhof

En jy, Betlehem Éfrata, klein om te wees onder die geslagte van Juda, uit jou sal daar vir My uitgaan een wat ’n 
Heerser in Israel sal wees ... (Miga 5:1)

God geminag het, sal platgeslaan word en op die plek 
waar die tempel gestaan het, sal landerye aangelê word.

’n Terugkeer na God sou redding kon bring, maar die 
volk wat God nie meer ken nie, moet na God teruggeroep 
en -gebring word. Hulle luister egter nie meer na die 
Here se stem nie. Die oordeel sal daarom volvoer word.

Die toekoms
Miga se eerste aankondiging handel oor die strafgerig 
van God. Hieraan gee God uiteindelik uitvoering deur sy 
gebruik van die Assiriese volk wanneer hulle in nagenoeg 
587/6 v.C. die stadsmure van Jerusalem in puin lê en die 
tempel se mure laat kantel. Die keur van die bevolking 
word tydens drie strooptogte weggevoer. 

Daar is egter hoop. Uit die loot van Jakob wat sal oorbly, 
sal daar ’n Koning gebore word. Uit die geboorteplek 
van Dawid sal ’n nuwe Koning kom. Een wat redding en 
herstel sal bring vir die volk. Hierdie Heerser sal heers 
oor die volk van God en die volk sal voor Hom buig.

Die Here sal sy verbond in stand hou. ’n Nuwe Koning 
met nuwe gesag sal heers in die naam van die Here en 
die volk sal in vrede woon. Deur dié Koning, die Mes-
sias, sal die vyand verwoes word en die volk sal bevry 
wees van die kettings van sy sondige verlede. Hy wat dié 
Ko ning ken, sal wees soos leeus op die grasvelde wat in 
oor win ning sy prooi sal verskeur, want dié Koning sal 
as oorwinnaar gevrees word.

In Miga is daar die aankondiging van die strafgerig van 
God, maar aan die ander kant ook die aankondiging 
van glorie en heil.

Rentmeester
Miga wys ook aan ons wat in ’n baie onseker tyd leef, 
dat die boodskap van redding aan die gelowiges as rent-
mees ters daarvan toevertrou is. Die profesie van Miga 
word verwesenlik in die geboorteverhaal van Christus 
wat in die stad Betlehem uit die maagd Maria gebore 
word. Die aankondiging van God deur die profeet Miga 
en dié in Openbaring 18 en 19 is deur die ewige verbond 
van God aan mekaar gebind.

Daar sal in die wederkoms weer ’n oordeel en ’n redding 
wees. Die Koning, Hoëpriester en Profeet sal sy mag wys 
en die valse profeet, die valse leraar en die Satan se mag 
wie reeds op Gólgota verbreek is, se oordeel sal finaal 
wees. Die gelowige en getroue bruid van Christus, sal 
die bruilofsmaal van die Oorwinnaar smaak.

Miga se profesie bring aan die gelowige van 2020 steeds 
die opdrag om rentmeester te wees van dit waarmee God 
hom toevertrou: geloof en vertroue in die hemelse Here. 
Miga leer ons om te vertrou in die belofte van God wat 
in die verbond vasgeanker is. Miga se aankondiging van 
die geboorte van die Messias, is juis ons hoop. Miga se 
verlede, hede en toekoms is vir ons die bewys van God 
se troue hoop in ’n onsekere wêreld, wat in ’n vaste 
toekoms geanker is. Niks gebeur toevallig nie. LIG IN DUISTERNIS

Waarom onderwyser by ’n CVOskool?
Elize Swart (CVOPretoria) skryf:
Waarom jou kind in ’n CVO-skool sit? Hierdie vraag is al seker male sonder tal aan ouers gevra. Vandag 
wil ek graag ’n ander kant van die munt stel. Waarom wil ek baie graag onderwyser by ’n CVO-skool wees? 
Met apologie aan Toon van den Heever: In ’n CVOskool waar dit oop is en ek aan ’n God kan glo!

Onderwys is my roeping en nie my beroep nie. Hier in die skadujare van my loopbaan, het ek in CVO- 
Pretoria gevind dat vrede, geluk en genade my omvou en koester. Hier het ek besef dat Wetenskap nie net 
’n vak nie, maar God in aksie is! 

Hier rol my taal soet oor die lippe, omdat ons wil! Hier het ek gevind dat ek reg het om te wees, omdat 
daar aan elke mens ’n plekkie in die son gegee is. Hier loop ek kop omhoog, Bybel in die hand, saam met 
die kroon van God se skepping elke dag die toekoms vreesloos in! Dit is hoe dit in my juffrou-hart klop. 
Ons sal die soetste taal huldig en uitbou en nuwe woorde skep met die wortels diep in die Boerenasie  
gemessel!

BRIEWE

Tog, uit hoofde van die skeppingsorde, stel die Here 
men se in ’n bepaalde hegte verhouding met mekaar en 
steeds onder sy gesag, naamlik die familie, en die na tuur-
like uitvloeisel daarvan, die volk (Gén. 1:28a: En God 
het hulle geseën, en God het vir hulle gesê: Wees vrugbaar 
en vermeerder en vul die aarde ...). Die evangelie kom 
wel tot volke, want in verse 26 en 27 van Handelinge 
17 lees ons: En Hy het uit een bloed al die nasies van die 
mensdom gemaak om oor die hele aarde te woon, terwyl 
Hy vooraf bepaalde tye en die grense van hulle woonplek 
vasgestel het, sodat hulle die Here kon soek ... 

Tot die volk van Israel rig God sy roeping in die vorm 
van ’n belofte-bevel, ’n verbond, soos in Deuteróno-
mium 29:9-12: 

Onderhou dan die woorde van hierdie verbond 
en volbring dit, sodat julle voorspoedig kan 
uitvoer alles wat julle doen. Julle staan vandag 
almal voor die aangesig van die Here julle God; 
julle hoofde, julle stamme, julle oudstes en julle 
opsigters – al die manne van Israel; julle kinders, 
julle vroue en jou vreemdeling wat binne-in jou 
laer is, jou houtkapper sowel as jou waterputter, 
om oor te gaan in die verbond van die Here jou 
God – en in sy eedswering – wat die Here jou 
God vandag met jou sluit. 

So spreek die groot Regter ook seën en oordeel uit oor 
volke. Spreuke 14:34: Geregtigheid verhoog ’n volk, maar 
die sonde is ’n skandvlek vir die nasies.

Wanneer ’n Christenvolk ’n gelofte aan God aflê, ant-
woord hy gewoon op God se verbondsmatige om gang 
met die mens. Die God van alle gesag stel volksower he de 

aan (vgl. Rom. 13:1), en verwag reg en geregtigheid in 
regerings (vgl. Jer. 22:2, 3). ’n Gesinshoof, of volkshoof, 
is dus mede-verantwoordelik vir sy gesin of volk, so-
dat geregtigheid daarin sal gedy. Dit behoort daarom 
nie te verbaas nie dat daar in God se Woord verskeie 
voorbeelde van volksgeloftes onder leiding van volks-
hoofde in tye van nasionale krisis voorkom. Elkeen 
van hierdie voorbeelde is daarop gerig dat die volk 
hom voor God in gehoorsaamheid sou verootmoedig 
en sy gebooie sou onderhou, om sodoende ’n volk van 
(of gewy aan) die Here te wees: Onder die leierskap 
van Josua (vgl. Jos. 24:25-27), Asa (vgl. 2 Kron. 15:12), 
Hiskía (vgl. 2 Kron. 29:10), Jójada (vgl. 2 Kon. 11:17), 
Josía (vgl. 2 Kon. 23:1-3 en 2 Kron. 34:29-33) en Nehemía 
(vgl. Neh. 9:32-10:39). 

Meer onlangs, tydens die Reformasie, het sodanige volks-
geloftes ook plaasgevind, byvoorbeeld die 1565-Ver bond 
der Edelen in Nederland, en die 1638-Nasionale Ge loft e 
van Skotland. Trouens, daar was intieme oor-en-weer 
invloed tussen die Skotse Tweede Reformasie en die 
Nederlandse Nadere Reformasie (kyk bv. Renwick se or-
di nasie onder toesig van Brakel), waarvan die bekendste 
skrywers se werke, naas die Bybel (Statenvertaling), in 
die wakiste van die emigrante-Boere (Voortrekkers) te 
vinde was. Veral Wilhelmus à Brakel se Redelyke Gods
dienst (1736) was geliefd en sy breedvoerige riglyne oor 
geloftes word allerweë beskou as ’n groot invloed op die 
1838-Gelofte. 

Op 9 Desember in die jaar van onse Here 1838, staar 
ook die Boere-Afrikaner ’n krisis in die gesig (die Ge-
loft e is oor sewe dae daagliks afgelê voor die veldslag 
op die 16de). Niks minder nie as die vooruitgang van 
die Christelike beskawing al dieper Afrika in, was in 

… ek en my huis, ons sal die  
Here dien (Josua 24:15b)
Josef du Toit1 

Die uitwendige roeping van die evangelie gaan uit na elkeen persoonlik. Paulus benadruk dit aan die Atheners 
in Handelinge 17:30: God het dan die tye van onkunde oorgesien en verkondig nou aan al die mense oral dat 
hulle hul moet bekeer.

ge drang. Die Bloedrivier-strafekspedisie het wettig on-
der ver kose Volksraadsleiers gefunksioneer en het, soos 
in bo genoemde Bybelse voorbeelde, volmag gehad om 
’n volks gelofte aan te gaan. ’n Gelofte waarin die volk 
sy normale verantwoordelikhede tot die Koning van 
die volke, Jesus Christus, opnuut bevestig en sodoende 
steeds groter seëninge en beskerming afsmeek. So word 
natuurlik ook groter verantwoordelikheid teen en straf 
by nasionale goddeloosheid teweeggebring. 

By Andries Pretorius het hierdie hoop op volkswy ding 
tot die eer van God sentraal gestaan, want hy skryf reeds 
voor hy in Natal by die emigrante-Boere aankom: “Maar 
soo dese van den Almagtige is[,] soo het sijne wijse wil en 
welbehagen is[,] soo sullen wij daar tot een volk wor den 
en ter Sijner eere leeven.” Op 9 De sem ber, by die eerste 
aflegging van die 1838-Gelofte, en met instemming 
van die verkose volksleiers, gebied Pre to rius sy pri vaat- 
sekretaris om dit soos volg in die Kom mandojoer naal 
te notuleer: 

“... om zoo de Heere ons de overwinning ge
ven mogt, een Huis tot zynes Grooten Naams 
ge dach tenis te stichten, alwaar het Hem zal 
behagen.”

Die 1637-Nederlandse Statenvertaling gebruik die woor-
de “gesticht/sticht/stichten/stichting” vier en twintig 
keer, maar daar is nêrens sprake dat ’n mens met sy eie 
han de ’n Godshuis of -gebou “stig” nie. Eerder in die 
kon teks van die 1838-Gelofte en Exodus 15:17 en 20:24, 

is dit God wat sy Naam in die midde van sy volk stig, 
ook daar waar Hy hulle aanwys om te woon, en waar 
hul le hul altare of kerkgeboue oprig om Hom gesa ment-
lik te aanbid.

Die Gelofte-verantwoordelikheid behels die stigting 
(en voortgesette stigting) van ’n volk van God, gewy 
aan God, in diens van God en gevestig waar dit Hom 
be haag, en is daarom volkome in ooreenstemming met 
die Woord van God. In die Gelofte staan volkswyding 
voorop, waardeur die volk gedurig, deur selfondersoek, 
hulself moet meet aan die voorskrifte van God se Woord 
– ’n gedagte eie aan daardie bevindelike godsdiens van 
die Nederlandse Nadere Reformasie, wat so invloedryk 
was by die denke van die emigrante-Boere.

In 1949, by die inwyding van die Voortrekkermo nu-
ment, verwoord dr. DF Malan die Gelofte-oproep op 
on ver geet like wyse: “... staan dan stil, en draai terug ... 
terug na u Christelike wandel ... terug na u Christelike 
geloof ... terug na u God!”

Bloedrivier se Gideonsbende roep uit die verlede ook na 
ons in die hede: Kom en laat ons terugkeer tot die Here 
(Hos. 6:1a). Mag die Here gee dat ons opnuut saam met 
Josua hierop sal antwoord: ... ek en my huis, ons sal die 
Here dien (Jos. 24:15).
_______________________________________________________________

1 Lidmaat van AP Kerk Pertoria-Oos. Hy het vir twee dekades in die buite-
land gewoon (hoofsaaklik Ierland, maar ook ’n aantal jare in België). Ten 
spyte van toenemende kommer oor die stand van sake in Suid-Afrika, 
kon hy steeds met Boerneef sê “my hart staan tuit al meer en meer” na 
sy geboorte-land. Hy het vroeër vanjaar teruggekeer na Pretoria.

LIG IN DUISTERNIS

Hans Dons de Lange (November 2020)

Doors Erasmus van Kleinfontein skryf:
Ek verwys na die artkel oor Hans Dons de Lange deur dr. Pieter Möller. 

Ek het in 1963 langs die Klein Tugelarivier geboer en die monument was op die plaas se grens, net oor die brug 
en sowat 150 treë Drakensberg se kant toe, net bo die vloedwatermerk. Toe ek weer in 1992 daar kom, was 
daar ’n informele nedersetting rondom die monument. Die monument was nog ongeskonde. Dit is op die pad 
vanaf Win ter ton, net na Estcourt. Die pad is nou geteer, maar ek vermoed dat dit deur ’n plakkerskamp loop.

Ek is bereid om enige belangstellendes te gaan wys. Na my mening behoort dit verskuif te word na Bloed ri-
vier of Majuba. Ek sou graag wou sien dat belangstellendes van Glencoe of Pietermaritzburg ook gaan kyk 
wat ons kan doen om die monument te red. Dit is vir my jammer dat die graf in vergetelheid weggesteek 
is in ’n informele nedersetting.

BRIEWE

BYBELWOORDBLOK: DIE GEBOORTE VAN JESUS CHRISTUS

ONTSYFER DIE KODE – Seun van Dawid dui daarop dat Jesus ’n koningsfiguur uit die geslag van Dawid is. Dit is dus 
verstaanbaar dat Jesus, as die verwagte Messias, sy aardse bediening op die Jode toegespits het. Waar die Jode Christus 
egter verwerp as hul Messias, berei God reeds lof vir Christus voor uit die optrede van die heidense sterrekykers wat die 
insig openbaar om Hom as Koning te erken. Hulle herken sy ster van ver af, terwyl sy eie mense geen begrip openbaar 
nie (vgl. Mt. 1:18-2:12 ).

Opmerking: In die “Ontsyfer-die-kode”-blokkie is ’n teks versteek; na voltooiing van die blokkie, lees die 
Bybelgedeelte (Mt. 1:18-2:12) deur en skryf die verwysing neer waar die teks voorkom. [Mt. ____________ ]  

Daar is geen letters wat met 2, 8, 9 en 17 genommer is nie.

Skryf die geïdentifiseerde letters in die gegewe tabel om ontsyfering te vergemaklik.

Ek is ’n apteker wat vermoed dat ek deur ’n pasiënt aangesteek is 
wat nie die protokol gevolg het nie. Hy het sy natgeswete selfoon 
teen my oor gedruk, terwyl ek besig was om ’n ander pasiënt se 
voorskrif te resepteer. Hy het agter die toonbank ingekom, want 
die dokter op die foon kon nie wag om ’n telefoniese voorskrif 
deur te gee nie. Ek het hom nie gesien nie, net die selfoon teen my 
oor gevoel. Die voorskrif was alles vir COVID-19 en toe ek na die 
persoon kyk, het ek geweet dat hy die virus onder lede het. Vier 
dae daarna (dit was 30 Junie – ’n mens vergeet nie die dag as jy 
COVID begin kry nie) het ek dit toe ook ... Sewe dae daarna is ek 
in die intensiewesorgeenheid met COVID-19-Pneumonia. 

Die storm in my longe was nie grappies nie, maar God het my 
daar deur gedra. Ek was die heeltyd rustig, alhoewel my liggaam 
ge ruk het van die pyn en my longe soos karton geklink en gevoel 
het met elke asemteug.

Ek kon nie aan my 5-jarige kind raak toe ek siek geword het nie. 
Daarna het ek nie geweet of ek hom ooit weer teen my sou kon 
vashou nie, aangesien ek net agteruitgegaan het. My gebed tot God 
was dat, as dit sy tyd vir my was, Hy asseblief net moet sorg dat my 
kind ’n sterk gelowige is. Deur sy genade het ek dit egter oorleef en 
kon ek my seuntjie weer vashou.

Ek wil graag ’n waarskuwing aan ieder en elk rig. Ek is 37. Ek het geen 
chroniese siektes of immuniteits pro ble me nie. Ek werk al 14 jaar 
as ap te ker – ná soveel jaar raak ’n mens nie meer sommer net siek 
nie. Wees dankbaar as die Here u gespaar het om dit nie so ernstig 
te kry nie. Wees dankbaar as u net diarree, hoofpyn, verskrik li ke 
moegheid of bietjie bloed ophoes. Ek het die volle spektrum van 
COVID-19-Pneumonia gehad en ek is nog steeds nie gesond nie. 

Spesialiste weet self nie hoe my pad vorentoe gaan lyk nie, want 
ek sit met bloedklonte in my longe. Hulle verstaan nie hoekom ek 
so opswel nie, want die res van my organe het gelukkig geen skade 
gekry nie. Ek kan nog steeds nie langer as vier ure staan nie en dit 
is al vier maande sedert ek siek geword het. My ledemate asook my 
gesig swel op as ek vir so drie dae gewerk het – dan is ek bedlêend 
vir die res van die week. Kyk gerus na my foto’s en wees dankbaar 
dat u gespaar is, maar dink asseblief aan die geliefdes van dié wat 
nie so gelukkig daarvan gaan afkom nie. Moenie die siekte ligtelik 
opneem nie. Oor al die regulasies en die toepassing daarvan kan 
ons debatteer, maar die siekte is werklik en ernstig.

My COVID19verhaal
Arina Davies

Normale foto voor COVID-19

In intensief, maar die storm is darem verby

Vreeslike swelling na COVID-19

Swelling in my enkel

LIG IN DUISTERNIS

MOSSELBAAI

Belydennisaflegging
Op Sondag 18 Oktober 2020 het ses 
dooplidmate belydenis van geloof afgelê. 

Ds. Dawie Pretorius het dit beklemtoon 
dat dit ’n groot en belangrike mylpaal op 
hul geloofspad is.

Doop
Op Sondag, 9 Augustus 2020 het 
ons ‘n “dubbeldoordoop” gehad. 
Die “Botesdoop” het tydens die eerste 
diens plaasgevind, terwyl die “Fourie
doop” tydends die tweede diens 
plaasgevind het. Klein Willem Wouter 
van Willem en Hendriena van Wyk, is op 
27 September 2020 gedoop. 

Hier in die tyd van inperking het die 
sakrament van die doop soveel besondere 
betekenis vir die gemeente.

Ria Webb

V.l.n.r: Stefan Fourie, Rico Scheepers, Jacques Fourie, Andor 
Marsi, Zoë Pienaar, Marjohandie Heunis en ds. Dawie Pretorius

Ouers Willem en Hendriena van Wyk saam 
met baba Willem Wouter en sy grootouers 

Ouers Christo en Jeanette Botes saam 
met baba Leja-Bella en haar grootouers

Ouers Grundling en Louw-Let Fourie saam 
met baba GC en sy grootouers (agter)

Die “OwerspelBybel”
In 1631 word die sogenaamde “Owerspel-Bybel”, ook genoem die “Goddelose Bybel” (Wicked Bible) of die 
“Sondaarsbybel” (Sinners’ Bible) gepubliseer. Die was veronderstel om ’n herdruk van die King James Bybel te 
wees, maar daar het ’n foutjie ingesluip. In die Kings James-weergawe van Exodus 20:14 is die woord “not” in 
die sin “Thou shalt not commit adultery,” uitgelaat, sodat dit gelees het: “Thou shalt commit adultery.” ’n Jaar 
later is die publiseerders van dié Bybel voor stok gekry. Hulle is met £300 beboet (sowat £50 000 in vandag 
se terme) en van hul drukkerslisensie gestroop. Die meeste van die Bybels is verwoes, maar enkele kopieë is 
vandag nog in besit van versamelaars. Só ’n kopie is vandag ongeveer £100 000 werd!

Gemeentenuus

VERRUIM JOU BREIN 

POTGIETERSRUS

Doopgeleentheid
Jou seuns sal wees soos 
jong olyfbome rondom jou 
tafel (vgl. Ps. 128:3). 

Wie kon vooruitsien dat 
die dagbreek van 2020 
lateraan, vir bykans vier 
lange maande, kerkklokke 
sou uitdoof en kerkdeure 
sou grendel? Te midde 
van hierdie troostelose 
tyd, word hierdie heilige 
kerk deur God bewaar of 
in stand gehou teen die 
woede van die hele wêreld 
(vgl. NGb. Art. 27).

Op Sondagoggend 20 September 2020 kon die AP Kerk Potgietersrus getuig van die waarheid van 
ons belydenis, tydens die bediening van die heilige doop. 

Tesame met die gelowige ouers (Luzaan en Stephan Botha; Louis en Evette Botha; Janlo en Surene 
Möller) en die drie dopelinge (Izelke Botha, LJ Botha, Bertus Möller), het die Here die gemeente 
herinner aan sy genadeverbond wat Hy met die gelowige mens gesluit het (vgl. Gén. 17:7). 

As Kerk van Christus ontvang die gemeente met die bediening van die doop, in hierdie onsekere tye, 
ook ’n dubbele versekering: Die Here woon deur sy Gees in ons en regeer en vernuwe ons lewens 
daagliks (vgl. die formulier vir die bediening van die heilige doop). 

As kerk van Christus kan die gemeente op Potgietersrus dit steeds vreugdevol sing: Die doop is die 
seël dat die Heilige Gees my ’n kind van God, die Vader laat wees (Gesang 114:2).

Ingestuur

Links: Luzaan, Nubi, Stephan en baba Izelke Botha. Middel: Louis, Evette, baba LJ en 
Lea Botha. Regs: Surene en baba Bertus, Janlo, Carine, Charlé en Lorene Möller.

Hartenbos  
vakansie-akkomodasie

Marjohandie Woonstel: 3 slaapkamer, 2 badkamer, 
oopplan kombuis en leefarea. Slaap 6 persone. DSTV, 

wasmasjien, skottelgoedwasser, tuimeldroeër, onderdak 
ingeboude braai. Loopafstand van die see.

Die Huisie: 3 slaapkamer, 2 badkamers, oopplan 
kombuis en leefarea. Slaap 6 persone. DSTV, wasmasjien, 

verskuifbare braaier. Loopafstand van die see. 

Bring eie bad- en swemhanddoeke.  
Geen troeteldiere of bediendes nie. 

Kontak Cornelle 082 377 4896

2023  
DV – VOLGENDE 
STUDIETOER NA 
EGIPTE/ISRAEL

Hou 2023 in gedagte. By die AP Akademie 
word alreeds beplan vir die volgende 

studietoer. Studente, predikante, lidmate, 
vriende en familie is almal welkom.

Toerleier: Prof. Gerrit Smit  
(gerrit.smit@apa.ac.za)

Selfsorg akkommodasie met: 

Saal, herberg, kothuise en 
kamp staanplekke. 

NUUT: 4x4 baan, bergfiets/wandelroetes. 

Ideaal geleë op die N11, 3 ure vanaf  Pretoria.

Skakel Theuns Snyman by 079 274 7978

MIDWAY VERSORGINGSENTRUM
Kwaliteit sorg vir Alzheimers en Demensie-pasiënte

Kontak: Sharon Jansen van Rensburg 
082 441 6840 • midwaycare@mweb.co.za

www.midwaycare.co.za • Faks: 086 689 8892
Posbus 11467, TIEGERPOORT, 0056

PRETORIA OORNAGWOONSTEL
Rustig en skoon. Naby N1,  

Menlyn Mall en vyf hospitale. Selfsorg.  
Covid-19 gereed.

Kontak Rosi by 082 748 5042

Natal Suidkus – Southport
Lekker, gerieflike selfsorg tuinwoonstelle te huur 

vir vakansie. Ten volle toegerus. Loopafstand  
van die see, braaigeriewe, see uitsig, DSTV ens.  
Kom ontspan in ’n rustige stil omgewing! 

Kontak Hendrie: 072 932 1070

SUIDKUS MARGATE
Loopafstand van hoofstrand.  

2 Slaapkamer – 6 persone. See- en brander-uitsig 
van balkon. 2 x onderdak parkering

Skakel Liezl vir tariewe 082 788 9304 of  
skakel of sms Thys: 082 921 1922

SUIDKUS VAKANSIEVERBLYF TE UVONGO 
(HELE JAAR), ILLOVO (DES) EN UMZUMBE (DES)

*See Uitsig *Naby hoofstrande *Sommige met 
lugreëling & TV *Slaap 3, 6 & 8 *Swembad  

*Buite Braai *Omheinde Parkering  
*Pensionarisse vanaf R350 per nag (min 7 nagte)

Skakel Jopie du Plessis Eiendomme by  
082 858 7047, e-posadres: jopiedupl@gmail.com

Manaba Beach/Margate
Ithaca woonstelle is loopafstand van Lucien en Margate 

strande geleë. Dit is ’n oopplan woonstel wat 4 slaap 
(2 volwassenes en 2 kinders). Geriewe sluit in ’n 

swembad, kinderspeelarea, braaigeriewe en ook ander 
ontspanningsgeriewe. Stap afstand van Manaba Spar. 

Vir meer inligting/foto’s kontak Ester 073 268 0336

Wili-werk-ni
Ten volle toegeruste vakansiewoning op die 

grens van Margate en Uvongo. Loopafstand na 
die strand. Pragtige see-uitsig. Billike tariewe

Skakel Willie of Poppie Brits: Tel. 039 317 2076, Sel: 082 746 4852
Queenstraat 18, Uvongo

Vakansie-geleentheid vir predikante
Die AP Kerk Suidkus bied die volgende:
• Gratis verblyf vir 10 dae per gesin (reiskoste heen en weer uitgesluit). 
•	 Skoolvakansie	50%	van	verblyfkoste.
• Pligte: Preke op Sondae en feesdae wat in daardie tyd val.
• Indien nodig, hospitaalbesoek of ernstige siekte tuis.  

Begrafnis (addisionele vergoeding). 
• Reistoelae: Slegs vir ritte binne die gemeente vir bogenoemde besoeke.

Skriba: Kobie Jacobs 082 896 3236/039 313 5181

SANDDRIFT

Huldeblyk
In liefdevolle herinnering aan Petronella Johanna Viljoen. 
Tannie Nellie Viljoen is op 6 September 2020 in die 
ouderdom van 93 jaar oorlede. Tannie Nellie was die oudste 
lidmaat van die AP Kerk Sanddrift.

Sy het haar skoolopleiding aan die Hoër Meisieskool in 
Bloemfontein gehad. Ná haar skoolopleiding bekwaam sy 
haar as musiek en huishoudkundeonderwyseres. 

Op 7 Desember 1946 tree sy in die huwelik met Stoffel Viljoen 
en die egpaar vestig hulle op die plaas Klipfontein naby De 
Wildt, Brits. Uit die huwelik is twee seuns en ’n dogter gebore.

Op 25 Mei 2003 is Oom Stoffel oorlede en ná sy dood bly sy by haar seun, Lammie Viljoen, op 
De Kroon, Brits. Hier het Lammie haar die afgelope 17 jaar versorg. Haar plekkie in die huis en 
Sondae in die kerk, is leeg.

Theron le Roux

Tannie Nellie Viljoen 

STELLENBOSCH-SOMERSET-STRAND

Huldeblyk: Gerrit Johan van der Merwe
27 Desember 1955 – 15 September 2020

Op 15 September 2020 het ons tydelik afskeid geneem 
van Gerrit, ons geliefde pappa, oupa, lewensmaat en 
vriend. Saam het ons gewillig en gelowig gebou as gesin 
vir die koninkryk van God. 

So het ons ook help bou aan die AP Kerk te 
Bronkhorstspruit. Pannekoeke en worsrolletjies is gemaak 
en verkoop dat die biesies bewe en basaars is gehou 
om die kerk te bou. Dit is goeie herinneringe, waar 
vriendskapsbande gesmee is en fondasies gelê is.  
Sterk bou ons voort daarop, in geloof in die Allerhoogste 
Heer, Jesus Christus.

JC van der Merwe Die Van der Merwe gesin

Die profeet Miga
Baie min inligting oor dié profeet is bekend. Hy staan bekend as “die Morasiet”. Dit dui daarop dat hy waarskyn lik 
’n inwoner van die dorpie Moréset, of liewer Moréset-Gat was (vgl. Miga 1:14). Moréset-Gat was min of meer 
25 myl suidwes van Jerusalem, tussen die sentrale Judese berglandskap en die kusvlakte onder beheer van die 
Filistyne, geleë. Miga het gedurende die regeringstyd van konings Jotam, Agas en Hiskía as profeet opgetree.

VERRUIM JOU BREIN 

A P  K E R K D A S S EA P  K E R K D A S S E

PLAAS WINDHOEK by BLOEMFONTEIN
Dagbesoek/Groepe, Akkomodasie, Kampeer, Troues/
Funksies. 230 ha vrye natuur: stap in veld, rantjies 
klim, swem in klipdam, windbuks skiet, speelparkie, 

braai- en kombuisgeriewe, MARKIESTENT!

Skakel Gertrud by 083 708 4044  
www.farmwindhoek.co.za

BLOEMFONTEIN HOSPITAALPARK
OPPIE HOEK: 2 LUUKSE SELFSORG WOONSTELLE

Onder: 4 persone. Bo (trappe): 7 persone.  
Veilige parkering, onderdak braaigeriewe, 

Wi-Fi, troeteldiervriendelik!

Skakel Gertrud by 083 708 4044

OORNAG TE BLOEMFONTEIN
Selfsorg oornagkamers elk met:

minikombuis en –badkamer, lugreëling, TV, braai- en 
vriesgeriewe, veilige onderdak parkering

Slaap 1–4 en 1-5. Naby N1

Skakel Belie by 051 433 2635 of 072 342 7530

DOONSIDE (2 km van Toti)
Shangrila: Seefront, 2 + 3 slaapkamers; sommige DSTV.  

Onderdak parkering. Braaiplek, winkel, wassery. 
Superwaarde.

082 821 2601 / 012 006 1064 
www.shangrilaholidayflats.co.za

WOW!! Vakansiewoonstel te huur!!
Luukse selfsorg, ruim, vakansiewoonstel (Doonside naby 

Winkelspruit) teen strand (70 m). Pragtige see-uitsig. 
3 Slaapkamers, 2¼ badkamers, veilige sekuriteitsbeheerde 
parkering onder die gebou. Naby groot winkelsentrums. 

Billike tariewe, ook buite seisoen.

Kontak: Petro 082 412 0999 / 082 550 3385

TEN VOLLE GEMEUBILEERDE 
VAKANSIEHUIS TE HUUR: HARTENBOS

4 Slaapkamer. +/- 500m Vanaf hoofstrand.  
+/- 300m Vanaf winkels en stalletjies.  

Baie naby aan die amfi-teater.
Skakel Liezel Niemann  

vir meer besonderhede: 072 597 0543

Voornemende en huidige  
KOVSIES 2020

Vind u geestelike tuiste en  
skakel in by ons bedrywighede.

AP Kerk Bainsvlei –  
Kontak ons by 082 614 5857

IS JOU REKENAAR BEGROTING  
BEPERK WEENS COVID-19? 

Ons verkoop opgeknapte (refurbished) rekenaars,  
skootrekenaars en bedieners. Alle opgeknapte rekenaars  

het ’n een jaar waarborg. Ons koerier landswyd! 

Kontak Pieter by 083 214 3521 of pieter@activepc.co.za

POTGIETERSRUS

Gemeentekamp
Dit is die maand Oktober!
die kokkewiet is uit;
boomsingertjies en kriekies
dié hoor jy orals fluit; (C Louis Leipoldt)

Soos Leipoldt van weleer, kon gemeentelede van die 
AP Kerk Potgietersrus gedurende die naweek van 
23 Oktober 2020 die grendelkleed uittrek en die ore 
uitleen aan natuurgeklank. Dit was weer die jaarlikse 
gemeentekamp op ’n Bosveldplaas, geleë aan die voet 
van die Waterberge. 

Die tema van die samekoms was: Die jaar van die Bybel. 
Ds. Philip Buitendag het beklemtoon dat die Woord van 
God ons énigste rigtingwyser is: U Woord is ’n lamp vir 
my voet en ’n lig vir my pad (Ps. 119:105). Ouderling 
Hendrik Vorster het die sonsopkomsoggendgodsdiens 
op die koppie gelei en onder meer Jeremia 32:27 se 
troosvolle woorde aan die orde gestel: Kyk, Ek is die 
Here, die God van alle vlees; sou enige ding vir My te 
wonderbaar wees?

Broer Jan Harmse en suster Joarieta Oosthuizen 
het toegesien dat die verbondskinders tot kennis 
van die waarde van spanwerk gebring word. Ná ’n 
Sondagmiddaghoenderpot en verkwik deur ’n naweek 
van sinvolle saamleer en kuier, is die tentpenne getrek 
en die pad huis toe gevat ...

Ingestuur

Broer Jan Harmse en die verbondskinders

Ouderling Hendrik Vorster 
gedurende die oggendgodsdiens

Dooplidmate Krause Botha (gr. 10) 
en Sias Oosthuizen (gr. 3)

OLIFANTSHOEK

Huweliksbevestiging
Michael en Leoni Hough is op 10 Oktober 2020 in die huwelik deur 
ds. Johan Verdoes van die AP Kerk Olifantshoek bevestig.

Die troue het plaasgevind op die plaas Harris, ongeveer 20km buite 
die dorp. Deesdae staan dit bekend as die S27 Safari’s.

Ons as gemeente bid hulle die Here se genade toe op hul 
huwelikspad. Net die mooiste wense vir julle twee. Wat God saam 
gevoeg het, mag niemand skei nie.

S Lamprecht
Mnr. en mev. Hough saam 

met ds. Johan Verdoes

BLOKKIESRAAISEL ANTWOORDE: NOVEMBER 2020, BL. 9

BESOEKERS WELKOM! 
AP KERK WARMBAD: Eredienste 9:00, AP kerk gebou, h.v. Katjiepiering- en Huilboslaan. 
Navrae: Wilma Smith, 014 161 0676 of 079 703 4304; Oudl. Willie Conradie, 082 923 5935

AP KERK KNYSNA: Eredienstye is 10:00 te Cearn Hall, Hallstraat, Leisure eiland, Knysna. 
Navrae: Oudl. Christo Matthee, 083 769 9313 of 044 382 1510 (na-ure)

AP KERK BRAKRIVIER: Besoekers, nuwe intrekkers en vakansiegangers hartlik welkom by ons erediens Sondag oggend 
om 09:30 in ons kerkgebou te Seesterlaan 2A, Reebokhoogte. Leraar: Vakant, preekreëling met prof. R Marè. 
Voorsitter van Kerkraad: Oudl. Doep du Plessis, 082 789 4918; Saakgelastigde: Steve Olivier, 083 564 4709

AP KERK SUIDKUS: Eredienste 09:00. AP kerkgebou, Alexander weg 58, Gayridge, Margate.
Navrae: Kobie Jacobs, 039 313 5181 of 082 896 3236

AP KERK RIVERSDAL: Alle vakansiegangers en nuwe intrekkers is hartlik welkom by ons eredienste wat elke Sondag 
om 10:00 in ons AP kerkgebou, Heidestraat, Riversdal gehou word. Stilbaai nog geen tye beskikbaar.
Saakgelastigde en Kassier: Annalize Horn, 072 637 0380 of e-pos: apkriversdal@gmail.com

AP KERK GANSBAAI: Die AP Kerk Gansbaai (vroeër Onrusrivier) nooi alle besoekers, vakansiegangers en be lang-
stellendes om ons dienste die tweede en die vierde Sondag van die maand op Gansbaai by Birkenhead Bootklub, 
Gansbaaihawe om 10:00 by te woon. 
Kontakpersone: Oudl. Brakel Beukes (sr.), 071 060 6093 of Annatjie Otto, 028 381 9940

AP KERK GROTER DURBAN: Alle besoekers, nuwe intrekkers en vakansiegangers (kom gerus in jul va kan sie  klere) van 
Scottburgh tot Stanger word uitgenooi na ons erediens op Sondae om 09:00. Adres: Titrenweg 240, Seaview, Durban. 
GPS-koördinate: -29,900517, 30,965079. Navrae: Elsabé Roodt, 082 444 0860

AP KERK MOSSELBAAI: Alle vakansiegangers hartlik welkom by ons eredienste Sondagoggend om 09:00 in ons 
kerkgebou te Soetdoringstraat, Heiderand, Mosselbaai. Persone van elders wat in die hospitaal is, kan ons ook 
kontak. Kerkkantoor: Maandag – Vrydag: 09:00 – 13:00. 
Leraar: Ds. Dawie Pretorius, tel.: 082 771 7011 of tel.- en faksnr.: 044 693 4674

AP KERK NAMAKWALAND: Die AP Kerk Namakwaland (Springbok) nooi alle besoekers, nuwe intrekkers, 
vakansiegangers en belangstellendes om Sondagoggende die erediens om 09:00 by te woon. Die straatadres is 
Kowie Cloetestraat, Springbok. Navrae: Anton Keyter, sel: 082 920 9579

AP KERK GEORGE: Besoekers en nuwe intrekkers hartlik welkom by die gemeente se eredienste elke Sondag oggend 
in die kerkgebou op die hoek van St. Pauls- en Johnstraat, Denneoord, George. Eredienste: Die eredienstye verander 
vanaf 7 April 2019 van 10:30 na 09:30. Saakgelastigde: Dawie Claassen, tel.: 044 805 7186

WAT DOEN MY KERK?Botswanabediening:
God laat ons gemeente groei!
Ds. Adriaan Botes

... Toe sê Hy vir my: Mensekind, kan hierdie bene lewendig 
word? En ek antwoord: Here Here, U weet dit (Eség. 37:3).

God is goed vir ons hier in Francistown. Die Indepen dent Church 
of Francistown (ICF) is besig om te groei. 23 Gesinne het aansoek 
om lidmaatskap gedoen. Ons getalle staan tans op 71, waarvan 31 
kin ders is. Die gemeente kan eendragtig met mekaar saamstem en 
sê: Ons wíl kerk wees. 

Dit is ’n eendragtigheid wat gesien kan word. Ons het die naweek 
van 25-27 September 2020 op die panne gekamp. Die opkoms was 
baie goed met 59 mense wat die kamp bygewoon het. Nadat almal 
lekker gekuier en bande gebou het, het ons ook daar op die panne 
’n erediens gehou. Ons het juis gepraat oor Eségiël 37:1-14. Ons 
het vir mekaar die vraag gevra: Glo ons dat God vir doodsbeendere 
lewe kan gee? God kan dit doen en Hy is besig om dit te doen. Glo 
u, die leser, dat God in ’n vallei vol doodsbeendere lewe kan gee? 

God is besig om die ICF te seën en ons word al hoe meer ’n lig wat 
in die duisternis skyn. Mense is besig om al hoe meer bewus te 
word van die ICF. Dit is nie net die geval in Francistown nie, maar 
ook verder. Die Afrikanergemeenskappe in Pandamatenga, Maun 
en die Tuli Blok is ook besig om kennis te neem van die ICF. Hulle 
weet ook dat ons begeer om hulle met die evangelie te bedien. Ons 
probeer ook om preekpunte in die Tuli Blok en in Pandamatenga 
te vestig. Bid saam met ons dat dit sal realiseer. 

Ongelukkig is hierdie ’n evangelisasie- en sendingaksie wat ook 
van finansiële ondersteuning afhanklik is. Ons het hulp nodig om 
die Botswana Bedie ningsfonds aan die gang te hou. Ons wil ’n 
beroep doen op die Afri kaan se Protestantse kerke om ons te help. 

U kan gerus die volgende persone vir meer inligting kontak: Johan 
van Wyk (083 251 7071), Petrus van Rensburg (083 324 7720) of 
Adriaan Botes (+267 77 875 147).

As u dit op u hart gedruk voel om ’n bydrae tot die Bot swa na Be-
die nings fonds te maak, kan u dit in die vol gen de rekening inbetaal: 

APK Dendron Berg & Bos • Nedbank Dendron 
Rek: 1467 036 242 • Takkode: 146748
Verwysing: Gemeentenaam/persoon se naam.

Kamp op die panne – Erediens

Kamp op die panne

Kamp op die panne

met Pieter & Pieter met Pieter & Pieter 

Magersfontein en Matjiesfontein: 
Vryheidsvegters en entrepeneurs
Dr. Pieter Mulder

Desember laat my aan Magersfontein en Matjiesfontein dink. Magersfontein, waar 
een van die grootste veldslae van die Anglo-Boereoorlog plaasgevind het. Matjies-
fontein, ’n klein treinstasietjie in die Karoo.

By Magersfontein, naby Kimberley, het die Boere 
ge wen omdat hulle uit hulle vorige foute geleer 

het. By van die eerste gevegte tussen Boer en Brit by 
Bel mont, naby Hopetown, het die Boere hulleself in die 
kop pies ingegrawe. Hulle het geglo jy kan beter van ’n 
hoog te af veg. Die Britte het die geveg begin deur die 
kop pies met hulle kanonne voos te bombardeer. In die 
nag het hulle tot onder die koppies marsjeer. Die Boere 
kon hulle hoor aankom, maar kon nie sien waar om 
te skiet nie. Die oggend, met skemerlig, bestorm die 
Brit te die koppies. Die Boere, wat nie van stormlope 
met bajonette hou nie, het teruggeval.

By ’n volgende geveg by Modderrivier, het die Boere 
ge wen danksy generaal De la Rey se nuwe, aangepaste 
taktiek. Omdat hier nie koppies is nie, het hy die Boere 
in die rivier laat stelling inneem. Die steil rivierwal 
het ’n natuurlike loopgraaf gevorm. Hulle kon net oor 
die rand van die wal sien hoe die Britte oor die gelyk 
vlakte na hulle aangemarsjeer kom. Omdat jy gelyk 
met die grond skiet, is jou kans beter om iemand in 
die marsjerende massa te tref, terwyl die rivierwal jou 
teen die Britse kanonvuur beskerm. 

Vanaf Modderrivier het die Boere na Ma gers fontein se 
koppies teruggeval. Hier is geen rivier nie. De la Rey 
het voorgestel dat die Boere hulself nie in die koppies 
ingrawe nie. By Belmont het hulle geleer dat die koppies 
tot hulle nadeel was. Hy stel toe voor dat hulle die 
Modderrivierslag naboots deur voor die koppies slote 
te grawe waarin hulle teen die kanonkoeëls beskut sou 

wees. Indien die Britte in die nag op die koppies af sou 
marsjeer, loop hulle hul in die loopgrawe vas.

Gelukkig vir die Boere is die Britse bevelvoerder, 
generaal Methuen, by Modderrivier in die boud gewond. 
In die Britse bronne word daar natuurlik nooit geskryf 
waar presies die generaal gewond is nie! Hy kan moeilik 
perdry en moet wag dat sy wond beter word. Dit gee 
die Boere amper twaalf dae om De la Rey se loopgrawe 
tussen die klippe te grawe.

Op Sondagmiddag 10 Desember 1899, begin die Britse 
ka non ne Magersfontein se koppies, waar hulle glo die 
Boere is, onder die bomme steek. Soos De la Rey voor-
spel het, is die Boere veilig voor die koppies in hul le 
loopgrawe. Die bombardement is ’n duidelike waar-
sku wing dat die aanval daardie nag gaan plaasvind. 

Kort ná middernag begin die Britte na die Magers-
fon tein koppies marsjeer. Die beroemde Skotse Black 
Watch regiment, onder aanvoering van generaal Andy 
Wauchope, marsjeer voor. Om nie in die bewolkte, 
pikdonker nag te verdwaal nie, marsjeer hulle met toue 
aan die kante in ’n blok van 96 rye van 100 man elk 
styf teen mekaar. Toe die oggend skemerlig begin word, 
stel die gids voor dat hulle nou uitsprei. Wauchope 
verskil. Van sy laaste opdragte is: “Kom ons gaan eers 
nog nader aan die koppies waar die Boere is.” 

Skielik	flits	8	000	Boere	se	gelyktydige	geweervuur	uit	
die loopgrawe hier reg voor die Britte. Omdat dit so naby 

Van die Boere se loopgrawe voor die 
koppies wat vandag nog gesien kan word

Wauchope se aanvanklike 
graf by Magersfontein

Wauchope se graf voor en 
die gedenkteken agter

IN DIE SPORE VAN GISTER

Vervolg op bl. 32

In die vorige artikel is verwys na die Reformatoriese 
strewe na ware aanbidding. Nie net ’n gereformeerde 

sistematiese teologie nie, maar ook ’n gereformeerde 
teologie van aanbidding is belangrik. Kerkmusiek beheer 
saam met die prediking die teologie van die kerk. Die 
vraag is egter: Beveel die Bybel ons om te sing en is daar 
riglyne van wat ons moet of mag sing? 

Die Bybel oor kerkmusiek
Daar is 575 verwysings na musiek in die Bybel. Hier-
benewens is Psalms, ’n samestelling van liedere, die 
langste boek in die Bybel. Die eerste verwysing na musiek 
kom in Génesis 4:21 voor en die laaste in Openbaring 
18:22. Dat musiek deel was van die kultuur, is dus duide-
lik. Daniël 3:5 wys ook hoe musiek vir heidense gebruike 
aangewend is en Amos 5:23 wys God se toorn teenoor 
die “geraas” in sy ore. Nie enige musiek is dus van pas 
bin ne die erediens nie. Ons staan nog steeds onder God 
se bevel wanneer dit by ons benadering tot musiek kom. 

God beveel sy gemeente om te sing (vgl. Ex. 15:21; 
1 Kron. 16:23; Ps. 95:1; 96:1-2; 98:1; 100:2; 147:7; 149:1; 
Jes. 42:10; 49:13; Jer. 20:13; Efés. 5:19; Kol. 3:16; Openb. 
5:9; 14:3 en 15:3). Paulus skryf in 1 Korinthiërs 14:15 
dat hy nie net met die gees psalmsing nie, maar ook met 
die verstand. Hierdie teksvers verwys ook na die begin-
sel van aanbidding in die moedertaal of taal waarmee 
iemand vertroud is. 

T. David Gordon verduidelik dat musiek nie net daar 
is vir vermaak nie en dus ook nie ’n kwessie van keuse of 
smaak kan wees nie. Dit is ’n Goddelike instelling – deur 
God self beveel, gereguleer en bewaar om sy grootheid 
en skepping te besing. Om te verwys na musiek binne 
die erediens as persoonlike keuse, is onbybels. Paul 
Jones skryf dat die kerklied nie ’n styl van aanbidding 
is, of ’n opsionele deel van die erediens is nie. Dit is ’n 
fisiese element, die korporatiewe stem van God se volk 
in antwoord op sy Woord en skepping. Goeie kerkliedere 
beskerm ons teen die “teologie-van-die-oomblik”.

Katolieke (algemene) gebruik
Hierin moet die katolieke of algemene gebruik duidelik 
raakgesien word. As u die kerkgeskiedenis deurgaan, 
vind u al by Konstantyn die sang van die kerk. Daar 
is ook die Ambrosiaanse, Bisantynse, Gregoriaanse en 
Mo za rabiese sang van die Roomse kerk. Die hervormers 
Lu ther, Calvyn, Zwingli, Knox en Bucer het kerkmusiek 
hoog aangeslaan. Die Anglikaanse kerke met Wesley en 
Watts, tot by die moderne en postmoderne kerk, word 
deur musiek gekenmerk. Psalmodie en himnodie het 
’n geïntegreerde deel van die Christelike kerk geword 
soos by die volk Israel.

John MacArthur waarsku dat die kerk nie kaartjies 
vir die hel moet verkoop nie. Daar moet dus versigtig 
te werk gegaan word voordat een tradisie sommer net 
afgeskiet word ten koste van ’n ander. In die vroeë Chris-
telike kerk was dit van biskoppe vereis om al 150 psalms 
te me moriseer voor hulle ingeseën kon word. Monnike 
het hierdie gebruik veel langer in stand gehou, waar-
van die Augustynse monnik, Martin Luther, een was. 
Baie het met goeie bedoelings begin tot die dwalinge 
ingekruip het. 

Die belangrike is egter dat God sy volk beveel om 
te sing as deel van hul aanbidding. Daar is dus ’n breë 
kultuur van sang. Wat het die volk van God gesing? 
Korreleer dit met wat ons vandag sing? Van die skerpste 
kritiek teen die gospelbeweging is die breuk met die ka-
to lieke kerk. Die fokus lê meestal slegs op die moderne 
of hedendaagse kerk. Populariteit en die humanistiese 
kultuur is op die voorgrond. 

Bybelse kultuur
Wat was die Bybelse kultuur? Dit is baie belangrik om 
kennis te neem dat ons huidige kerklied binne die gere-
formeerde tradisies, gebaseer is op die antiek-klassieke 
lied van die Grieke, Romeine en Germane. Die teoretiese 
pre ok ku pasie van metrum, ritme, rympatrone en strofes 
het hom self eers van musiek en dans, as onafhanklike 

LOOF DIE HERE

Sing voor die Here, o ganse aarde!
Braam van Tonder

is, en die Skotte so dig op mekaar is, is die gevolge vir 
hulle verskriklik. Generaal Wauchope, die Skotse be vel-
voerder, is binne die eerste paar minute dood. Van die 
25	Skotse	offisiere	is	18	vroeg	dood.	Die	Britse	verliese	
is baie groot. Die Britte ly ’n verpletterende nederlaag.

Generaal Wauchope en die soldate wat gesterf het, word 
die volgende dag naby Magersfontein begrawe. De sem-
ber is baie warm en daar is nie verkoelgeriewe nie.

Magersfontein se belangrikste les: Dat ons nog altyd 
be reid was om uit ons foute te leer sonder om in moe-
de lose verlamming te verval. By Magersfontein is nu-
we oplossings uitgedink en gewen. Só oorleef ons as 
minderheidsvolk reeds 350 jaar in Afrika. 

Maar waar pas Matjiesfontein in? Matjiesfontein is deur 
die Skot, James Logan, in die tyd van die Anglo-Boe re-
oorlog tot ’n baie gewilde hotel en gesondheidsoord 
ontwikkel. Die Engelse elite van Kaapstad kon dit maklik 
per trein besoek. Logan was ’n tipe Sol Kerzner van sy 
tyd en Matjiesfontein ’n tipe Sun City wat “gesonde lug 
en ontspanning” as produkte aangebied het. 

Op pad na die gevegsfront moes die Skotse generaal 
Wauchope en sy manskappe oor Matjiesfontein gaan. 
Logan benut die geleentheid om die Skotse generaal, 
waarop hy as Skot baie trots is, te onthaal. 

Toe Logan die skokkende nuus van Wauchope se dood 
verneem, vra hy in ’n brief aan die arme weduwee 
in Skotland, of hy Wauchope op Matjiesfontein kan 
begrawe. Omdat sy dink die Afrikaanse “Magersfontein” 
en “Matjiesfontein” is dieselfde, gee sy toestemming. Tot 
irritasie	van	die	Britse	offisiere	moet	hulle	Wauchope	
opgrawe en 750 km ver per trein na Matjiesfontein vir 
’n tweede begrafnis stuur. Sy graf en gedenkteken kan 
tot vandag toe daar besigtig word. Logan gebruik dit 
daarna as ’n verdere trekpleister om besoekers van 
Kaapstad na Matjiesfontein te lok. 

En die les? ’n Gewetenlose entrepreneur kan selfs uit 
’n tragedie geld maak! En elke jaar moet by Magers-
fon tein se gedenkdiens vir die soldate wat daar dood 
en begrawe is, verskoning gemaak word dat Waucho-
pe, hulle bevelvoerder, nie by sy manskappe begrawe  
is nie.

Vervolg vanaf bl. 30

Magersfontein en Matjiesfontein-vryheidsvegters en entrepreneurs

poëtiese kuns, in 356-323 v.C. onder Alexander die 
Grote begin onderskei. Die Psalms was reeds in gebruik 
in Salomo se tempel. Die moontlikheid is dus groot dat 
musiek instru mente en dans/koordanse met die Psalms 
gepaard kon gegaan het. 

Calvyn skryf dat die gebruik van instrumente slegs 
as ’n hulpmiddel in die Ou Testament gedien het en 
in Christus vervul is. Nou het ons egter die evangelie. 
Die skaduwees is verlig, sodat ons God op ’n baie meer 
eenvoudige basis kan dien. Calvyn se teenkanting teen 
instrumente was teen die Roomse afgodsdiens gemik. 
Dit was meer die groot orrels met die oorweldigende 
versierings en die kunswerke wat Calvyn tot dié gevolg-
trekking gebring het. Later het Calvyn wel instrumente 
toegelaat, asook ander liedere as die Psalms (wat ook 
aanvanklik een van sy kriteria vir ware aanbidding 
was). Zwingli het egter glad nie instrumente in sy kerke 
toegelaat nie. Eers in die negentiende eeu is die orrel 
weer binne sy tradisie toegelaat. 

Die twee kriteria wat die hervormers dus aanvanklik 
gehandhaaf het, is die eksklusiewe gebruik van Psalms 
en hul standpunte oor die gebruik van instrumente. 
Bogenoemde inligting wys dat daar ’n samehang tussen 
digkuns, musiek, dans en instrumente was. Dit noop 

ons om eers die kultuur van die Israeliese volk of die 
glo bale prehistoriese kultuur te benader. Daniël 3:5, wat 
reeds genoem is, verduidelik hoe hulle op instrumente 
begin speel het en die volk toe voor die beeld moes buig. 
Dawid het met die terugkeer van die ark (vgl. 2 Sam. 
6:14-22) voor die Here gedans. Volgens die heersende 
kulturele omstandighede ten opsigte van musiek, is ’n 
lied as ’n tipe monument of huldeblyk gesien. Tydens ’n 
groot gebeurtenis of huldeblyk aan iemand van belang, 
is daar ’n lied vir hom geskryf en op een of ander wyse 
voorgedra. Verskillende kulture het elkeen sy eie manier 
gehad om die liedere of feesgeleenthede aan te bied. 
Ander gelowe het ook himnes of odes gesing, maar ons 
weet dat die Israelitiese Psalms enig in hul soort was. 

Ten slotte
Ons kry regdeur die Ou Testament voorbeelde waar 
liedere vir spesifieke geleenthede aangehef is. Exodus 
15 is ’n oorwinningslied van Israel. In Númeri 10:35-36 
sing Moses van die ark. Rigters 5 bevat die lofsang van 
Debora. Dink ook aan die lofsange van Sagaría, Sí meon 
en Maria. Daar was dus ’n kultuur van liedere wat aan-
gehef was regdeur die Bybel. Dit was ’n kunsvorm. Dit 
was die Bybelse kultuur.

LIG IN DUISTERNIS

In die lig van die sogenaamde “tweede golf” COVID-19-
infeksies wat tans veral Europese lande bedreig, het 
sommige regerings ’n tweede grendelstaat ingestel. 
Hoewel die maatreëls in sommige gevalle minder streng 
as tydens die eerste inperking is, is die bedrywighede van 
kerke steeds in gedrang. In Brittanje is kerke aangesê om 
tot 2 Desember geen openbare eredienste aan te bied nie. 
Hulle mag slegs vir privaatgebede oop bly.

Hierdie besluit het meer as 120 ontevrede kerkleiers 
genoop om regstappe teen die Britse regering te neem. 
Hulle is van mening dat die maatreëls wat deur die 
regering ingestel is, direkte en ernstige inbreuk op die 
onafhanklikheid	van	godsdienstige	organisasie	en	die	
vryhede van godsdienstige mense maak.

Volgens ’n verklaring van die Christian Legal Centre 
het die regerings van Engeland en Wallis ’n tweede 
stel grendelmaatreëls ingestel wat openbare en 
gemeenskaplike aanbidding verbied:

	“With	these	measures,	the	Governments	have	inflicted	a	
terrible human cost, without rigorous consideration of less 
onerous restrictions, and as part of a package which leaves 
places of worship open for secular activities.”

Volgens die webblad Evangelical Focus het meer as 1 000 
kerkleiers in Brittanje ’n ope brief aan die regering gerig 
waarin hulle onder meer die volgende skryf:

“Churches have gone to great lengths to ensure that 
worship need not be suspended again. (…) Attending 
church now presents a very low risk indeed of 
transmitting the virus, far lower than many of the 
activities which are to remain open during this next 
lockdown ... It is a matter of great distress to us and 
to Christian people that the government of the nation 
we love should ban us from gathering to worship the 
God who claims our highest loyalty; especially when 
this has been done with no clear reasons for why it 
is necessary.”

In Skotland en Noord-Ierland word kerke tans nie gedwing 
om te sluit nie.

In Frankryk het Rooms-Katolieke teen die verbod op groot 
kerklike byeenkomste geprotesteer deur straat-gebeds by-
eenkomste in verskeie stede te hou. Meer as 300 mense was 
op 15 November buite die katedraal in die suid-weste van 
Bordeaux bymekaar en het geëis dat die mis weer ingestel 
word. In Parys het die owerhede egter ’n soortgelyke byeen-
koms verban, aangesien dit volgens hulle ’n gesondheids-
risiko ingehou het wat die verspreiding van die virus sou 
aanhelp. Volgens Frankryk se jongste regulasies, kan kerke 
begrafnisse hou met ’n maksimum van 30 roubeklaers en 
troues met ’n maksimum van ses mense teenwoordig.

In Switserland geld hewige inperkingsmaatreëls. ’n 
Maksimum van 50 mense word by ’n geestelike byeenkoms 
toegelaat, maar in sommige kantons is die getal nog 
laer. Bern laat byvoorbeeld nie meer as 15 mense per 
byeenkoms toe nie. Anders as in Engeland, sien die 
Switserse kerkleiers nie hierdie maatreëls as ’n inbreuk op 
godsdiensvryheid nie.

In lande soos Duitsland, Oostenryk en Spanje het dinge 
nie veel verander nie. Ten spyte van ’n tweede inperking 
in Duitsland, mag kerke oop bly. Dit is ook aan kerke 
oorgelaat om self te besluit of hulle verdere maatreëls wil 
instel om die verspreiding van die virus te help bekamp. In 
Oostenryk word verwag dat sosiale distansiëring van 1,5 m 
binne geboue gehandhaaf word, terwyl kerke in Spanje 
toegelaat word om oop te bly met ’n maksimum van 50% 
of 33% van hul kapasiteit.

Hoewel Suid-Afrika nog nie ’n tweede vlaag infeksies beleef 
nie, klink dit asof die owerheid meen dat dit net ’n kwessie 
van tyd is voordat dit ons ook tref. Afrika-burokrasie werk 
anders as in Europa. Die wiele draai stadiger (en soms glad 
nie). Kerke behoort hulself dus nou reeds te posisioneer, 
sodat hulle gereed kan wees met ’n reaksie wanneer ’n 
nuwe vlaag inperkings ons voorland blyk te wees. Die vraag 
is net: Hoe gaan daardie reaksie lyk? 

S M E LT O O N D

COVID-19: “Tweede golf” 
infeksies en die invloed op kerke

T: 012 362 1390  /  boekwinkel@apk.co.za

’n Brandende Hart
In 365 dagstukkies deur Calvyn se Institusie

Hierdie jaar se dagstukkies is geskryf aan die 
hand van Johannes Calvyn se Institusie soos wat 
dit deur ds. Duvenhage vertaal en verkort is. Dit 
bied aan ons die geleentheid om vir ’n hele jaar 
aan die voete van hierdie groot kerkvader uit ons 
gereformeerde tradisie te sit. 

Verkoopprys (posgeld ingesluit) is:

Opsie 1: R160,00  
Kerkjaarboek volledig 
(Dagstukkies + Statistiek)

Opsie 2: R110,00  
Slegs dagstukkies (’n Brandende Hart)

Opsie 3: R240,00 (Spesiale aanbod) 
Dagstukkies + Woord in die Hart (Deel 3)

Om te bestel, skakel 012 362 1390 of  
stuur ’n e-pos na boekwinkel@apk.co.za

Slegs dagstukkies
Prys: R110,00

Dagstukkies + Statistiek 
(Kerkjaarboek volledig)

Prys: R160,00

Dagstukkies +  
Woord in die Hart (Deel 3)

Prys: R240,00



OU TESTAMENT, NUWE TESTAMENT
Vraag en antwoord

Ons almal weet dat die Bybel in twee dele gedeel is, naamlik die 
Ou Testament en die Nuwe Testament. Die Ou Testament vertel 

van dinge wat voor die koms van die Here Jesus gebeur het. Die Nuwe 
Testament, aan die ander kant, vertel van alles wat gebeur het toe die 
Here Jesus aarde toe gekom het en daarna. 

Baie mense dink dat die dinge wat voor Jesus se geboorte gebeur het, 
nie belangrik is nie. Jy sal soms hoor dat mense sê die Ou Testament 
gaan net oor wette en strawwe en dood, maar die Nuwe Testament 
gaan oor liefde en genade. Hulle dink daarom dat jy maar van die Ou 
Testament kan vergeet – wat ’n groot fout!

As jy die Ou Testament gaan lees, lees ons wel van dinge wat voor die 
geboorte van Jesus Christus gebeur het. Maar, bloot omdat dit voor sy 
geboorte gebeur het, beteken dit nie dit is minder belangrik nie. Ek wil 
sover gaan as om te sê dat jy die Here Jesus se lewe en werk nie eens 
kan begin verstaan as jy nie eers die 
Ou Testament ken nie. 

In ’n sekere sin kan ons sê dat die 
Ou Testament ’n moeilike vraag 
vra en dat die Here Jesus met 
sy lewe dan daardie vraag kom 
beantwoord. ’n Mens kan tog nie 
’n antwoord reg verstaan as jy nie 
weet wat die vraag is nie!

No. 150 • Desember 2020

Die Ou Testament roep die vraag uit: Wie kan ons vrymaak van al ons 
sonde? Wie kan ons red van God se straf, want ons is skuldig? Wie kan 
ons saak met God regmaak, want ons is bang vir Hom? Wie kan ons red 
van die dood? Hoe meer jy die Ou Testament lees, hoe beter sal jy hierdie 
groot vrae verstaan.

Wanneer Christus kom, beantwoord Hy al hierdie vrae op ’n wonderlike 
manier. Hoe meer jy die Nuwe Testament lees, hoe meer sal jy sien hoedat 
die Here Jesus die antwoord op daardie moeilike vrae is. Kyk byvoorbeeld 
na Johannes 14:6: Jesus antwoord hom: Ek is die weg en die waarheid en 
die lewe; niemand kom na die Vader behalwe deur My nie.

Die woord “vervul” staan 91 keer in die 27 boeke van die Nuwe Testament 
en amper elke keer word hierdie woordjie gebruik om te sê: Onthou julle 
wat in die Ou Testament staan? Hier is hoe Jesus Christus hierdie of daar
die ding kom doen het.

Dit is nie maklik om dadelik raak te sien hoe elke hoofstuk in die Ou Tes
tament by Jesus Christus uitkom nie – party van die dinge wat in die Ou 
Testament gebeur, maak ons soms baie deurmekaar; ons mag dit maar sê. 

Wanneer ons iets nie verstaan nie, moet ons versigtig wees om nie te 
maak asof daardie deel minder belangrik is nie. Elke deel van die Bybel is 
vir God belangrik, anders sou Hy dit nie in die Bybel laat opskryf het nie.

Wanneer ons met ’n moeilike gedeelte besig is en ons sukkel om iets oor 
Christus in daardie gedeelte te sien, moet ons aanhou soek. Ek kan jou 
waarborg, jy gaan waarskynlik iets byna ongelooflik leer.

So, gaan hierdie Kersfees en probeer miskien om ’n boek soos Jesaja te 
lees. Gaan kyk ’n bietjie hoeveel jy van Jesus Christus in Jesaja kan leer! 

Groete, ds. Henning

Gebruik die kitsreaksiekode (links) en sluit by ons WhatsApp- klets-
groep aan om onder meer vrae te vra wat ons hier kan pro beer 
antwoord. Maak asseblief seker dat jy die groepie se reëls volg.

Om die kitsreaksiekode te gebruik: Maak die kamera op jou selfoon oop en kyk op die 
skerm na die blokkie (moenie ’n foto neem nie). Die selfoon sal jou vra of jy wil hê die 
skakel moet oopgemaak word – sê: “Ja.” Of anders, laai die toepassing “QR-scanner” af.

KERSFEES -- GEBOORTE VAN  
JESUS CHRISTUS (Lk. 2:1-24)

Brokkie inligting oor die herders: Die feit dat die herders in die “oop veld” oor hul skape wag
ge hou het, beteken nie noodwendig dat dit in die somer was nie. Die troppe kleinvee wat vir 
tem pel offers gereserveer was, is heeljaar lank in die veld naby Betlehem aangehou. Die herders 
se taak was om die skape teen diewe en roofdiere te beskerm.

Om die kode te kan ontsyfer, word die volgende leidrade gegee: A = 12; D = 1; E = 8; J = 16; U = 5.

Iewers in die blokkie is ’n teksgedeelte versteek. Wanneer jy dit gevind het, gaan soek waar in 
Lukas 2 hierdie teks opgeteken is. 

o n t s y f e r  d i e  k o d eo n t s y f e r  d i e  k o d e

Opgestel deur Daleen PienaarSoftware © 2020 crossword-compiler.com

1.

2.

3.

ANTWOORDE

GÉNESIS 22:1-19
Isak het vinnig groot geword. Hy het Abraham en Sara se harte baie bly 
gemaak. Hulle was baie lief vir hom.

Op ’n dag hoor Abraham weer ’n stem. Dit was God wat met hom 
gepraat het. Abraham het geluister. God het vir Abraham gesê: “Vat jou 
seun, Isak, vir wie jy baie lief is en gaan na die land Moria. Daar, op een 
van die berge wat ek jou sal wys, moet jy hom aan My gaan offer.”

Abraham het geluister na wat God gesê het en, al was dit ’n baie moeilike 
ding om te doen, het hy begin voorberei om na Moria te gaan. Hy het 
al die benodigdhede vir die reis reggekry. Hy het ook hout vir die offer 
gekap. Toe hy alles bymekaargemaak het, het hulle vertrek.

Elke nou en dan het Abraham na Isak gekyk. God wou hê dat Abraham 
Isak moes offer. Dit het beteken dat Isak moes doodgaan. Isak was ’n 
wonderwerk uit God se hand uit en nou moes Abraham sy seun vir wie hy 
baie lief is, doodmaak! Dit was ’n baie moeilike ding om te doen. Tog het 

Abraham geleer om te doen wat God hom beveel het. Hy het geweet hoe 
belangrik dit is om aan God gehoorsaam te wees, selfs al is dit moeilik.

Ná drie dae het Abraham die plek gesien waarvan die Here gepraat het. 
Hy het aan sy diensknegte gesê om agter te bly: “Ons sal terugkom 
nadat ons die offer gebring het.” Hy en Isak het alleen verder gegaan. 

Abraham het die hout vir die offer op Isak se rug gesit. Hyself het die 
vuur en die mes gedra. Saam het hulle die berg opgeklim. Op pad 
boontoe het Isak vir Abraham ’n vraag gevra: “Pappa, ons het hout en 
ons het vuur, maar waar is die lam wat ons moet offer?” Isak het nog nie 
mooi verstaan wat besig is om te gebeur nie. 

Abraham het na Isak gekyk en hom geantwoord: “God sal die lam 
voorsien wat ons moet offer, my seun.”

’n Bietjie verder het hulle gestop. Abraham het na groot klippe gesoek 
om die altaar mee te bou. Toe hy klaar gebou het, vat hy die hout wat 
Isak gedra het en sit dit op die altaar neer. Toe gaan bind Abraham Isak 
boop die hout was. Die Here het gesê dat Isak geoffer moes word en 
Abraham was gehoorsaam. 

Skielik hoor Abraham weer ’n stem: “Abraham, Abraham! Laat Isak gaan 
en moet hom nie offer nie! Ek weet nou dat jy aan My gehoorsaam is en 
my liefhet.” Dit was die Engel van die Here se stem.

Abraham het iets in die bosse agter hom hoor beweeg. Toe hy omkyk, 
sien hy ’n ram waarvan die horings in die takke vasgehaak het. Die Here 
het self die offer voorsien. Abraham het die ram gevat en hom in Isak se 
plek op die altaar vasgebind en geoffer. 

Toe Abraham dit klaar gedoen het, het die Engel van die Here weer met 
hom gepraat. “Abraham, jy weet dat ek jou gaan seën. Jou nageslag sal 
een dag baie groot wees. Hulle sal so baie soos die sterre aan die hemel 
en die sand op die strand wees. Hulle gaan te veel wees om te tel. Hy wat 
glo, sal geseënd wees. Hierna het Abraham en Isak weer van die berg 
afgekom. Die diensknegte het vir hulle gewag. Hulle het almal saam huis 
toe gegaan.

Dit is vir my vreeslik lekker, veral in die Ou Testament, om te gaan kyk 
hoe God met groot geduld met mense ’n pad stap. Op ’n ongelooflike 
manier verduidelik God aan ons hoe ons sy plan moet verstaan. Dit is 
amper asof Hy ons in die geloof leer lees en skryf. 

Onthou jy nog wat jy alles moes doen om te leer lees en skryf? Jy 
moes eers die alfabet leer en jou letters oefen. Later het jy woordjies 
begin oefen en sinnetjies gemaak. Nog later het jy spelwoorde gehad 
en leeslesse geoefen. Nou kan jy maklik ’n moeilike woord soos 
“tarentaalvoetpadkruising” lees.

God het ons amper op dieselfde manier kom leer verstaan wie Hy is en 
wat Hy gaan doen. Kom ons kyk vinnig na twee voorbeelde:

In Génesis 22 beveel God vir Abraham dat Hy Isak moet offer. Dit 
beteken dat Abraham Isak moes doodmaak en verbrand. Wat ’n 
verskriklike gedagte! Ons lees dat Abraham geleer het om God te 
vertrou, al het hy nie verstaan waarmee God besig was nie. Daarom het 
Abraham na God se opdrag geluister.

Dit wat met Isak gebeur, word op ’n spesiale manier ’n prentjie wat vir 
ons verduidelik wat later met Jesus Christus sou gebeur. Dit is verskriklik 
as ons dink dat iemand sy kind so wreed moet laat sterf. Net soos 
Abraham Isak moes offer, so het God sy geliefde Seun gestuur om 

Die bou blokkies van ons

G E L OO F
Wanneer ’n mens die groot verhaal van die Bybel lees, laat dit jou 
klein voel. Veral as jy in gedagte hou waar God met ons as mense 
begin werk het en hoe dinge uiteindelik lyk wanneer Hy klaar is.

geoffer te word. Soos wat Isak die hout vir die vuur teen die berg moes 
uitdra, moes die Here Jesus sy kruis teen Gólgota uitdra. God leer ons 
met Isak se verhaal dat Christus se offer nie maar net ’n goedkoop offer 
was nie. Dit was vir ons hemelse Vader net so seer om sy geliefde Seun 
te offer as wat dit vir Abraham moes wees om Isak te offer.

Daar was egter een verskil tussen wat met Isak gebeur het en wat met 
Jesus gebeur het. God het Abraham gekeer voordat Hy Isak seergemaak 
het en Hy het ’n ram in Isak se plek gegee. Toe Christus aan die kruis 
gesterf het, het niemand gekeer nie, want sien – uiteindelik het dit wat 
met Isak moes gebeur het, met Hom gebeur. Isak se verhaal leer ons iets 
van Jesus Christus – dit leer ons Hy is die Offerlam wat in ons plek sterf!

In Exodus kry ons nog ’n voorbeeld. Daar lees ons dat Israel slawe in 
Egipte was en dat dit swaar met hulle gegaan het. Ons lees ook dat God 
sy volk, Israel, op ’n wonderlike manier verlos het. Ons lees dat Israel vir 
baie jare in die woestyn moes rondtrek sodat hulle God kon leer ken, 
maar dat God uiteindelik vir hulle ’n baie mooi en goeie land gegee het 
waar hulle kon woon.

As jy mooi daaroor dink, het God hierdie patroontjie op ’n baie spesiale 
manier weer gebruik. Ons was slawe van die sonde, maar die Here het 
ons op ’n wonderlike manier van ons sondeslawebande vry gemaak. Ons 
is nou vry van sonde, maar soms is ’n Christen se pad steeds baie moeilik 
– dit is hoe ons leer om God in alles te vertrou. Daar sal egter ’n dag kom 
wanneer die Here ons kom haal sodat ons vir ewig in die hemelse Kanaän 
saam met Hom kan wees. Sien jy ook hoe die Here dieselfde patroon 
gebruik sodat ons kan verstaan wat Hy doen? 

Kyk na die prentjie op Die Boodskapper se voorblad.  
Hierdie prentjie is ’n voorstelling van al die 
kruisverwysings in die Bybel – elke lyntjie stel een 
plek voor waar die selfde patroon of gedagte op 
’n ander plek herhaal word. Dit is hoe God ons in 
geloof leer lees en skryf – dit is ook hoe ons die 
Bybel moet lees.

